
R E P U B L I K A E S H Q I P Ë R I S Ë
BASHKIA DURRËS
                                               KËSHILLI BASHKIAK



PROCESVERBAL

Nr. 18, datë 22.12.2023

I mbledhjes së Këshillit Bashkiak Durrës që zhvillohet  në sallën e Këshillit Bashkiak



Orari i fillimit të mbledhjes : 12:20
Data e mbajtjes së mbledhjes : 22.12.2023
Mbajtja e mbledhjes : Salla e Këshillit Bashkiak
Lloji i Mbledhjes: Mbledhje e Radhës

Përfaqësuesit e Bashkisë Durrës: Kryetarja e Bashkisë znj. Emiriana Sako, si dhe përfaqësues të drejtorive, që kanë përgatitur materialet për mbledhjen plenare.

Ani Dyrmishi: Përshëndetje të gjithëve. Të nderuar Këshilltarë! E nderuar Kryetare! Të nderuar nëpunës të Bashkisë! Të nderuar pjesëmarrës! 
Kjo është mbledhja e fundit për këtë vit dhe do të marrim disa vendime të rëndësishme për të ecur përpara, me të gjitha proçeset e nisura gjatë këtij viti. 
Si kryetar i Këshillit e konsideroj këtë mbledhje të rëndësishme, sepse do diskutojmë buxhetin e Bashkisë Durrës për vitin 2024, si dhe projekt-buxhetin afatmesëm të Bashkisë Durrës për vitin 2024 – 2026. 
E deklaroj të hapur këtë mbledhje të radhës për muajin Dhjetor të Këshillit Bashkiak Durrës. 
Sot do të shqyrtojmë dhe miratojmë projekt-vendime të propozuara nga Kryetarja e Bashkisë. 
I gjithë dokumentacioni ju është vënë në dispozicion në kohë nga Sekretaria e Këshillit. 
Ftoj sekretaren të bëjë prezencën në sallë. 

Dorina Milja: Përshëndetje. 
Ardian Muka ... Prezent………deri tek…. Florian Tahiri…Mungon.
39 Këshilltarë në sallë.
V.O... (Hyn me vonesë Aldo Çelaj, Florian Tahiri dhe Edlira Shemsi. Gjithsej 42 këshilltarë)

Ani Dyrmishi: Faleminderit. Meqë kuorumi është i pranishëm, vazhdojmë me mbledhjen. 
Kemi sot për shqyrtim dhe miratim 16 pika.Po i lexoj pikat nji nga nji si më poshtë:
Pika parë është “Për ...
Të lutem mund ta rregullosh mikrofonin? 

	Pika 1. Shqyrtim dhe miratim i projektvendimit
	PËR MIRATIMIN E FAMILJEVE PËRFITUESE TË NDIHMËS EKONOMIKE NGA FONDI I KUSHTËZUAR PËR BLLOKNDIHMËN EKONOMIKE DERI 6% DHE FONDI I TË ARDHURAVE TË BASHKISË DURRËS, PËR MUAJIN DHJETOR 2023

	Pika 2. Shqyrtim dhe miratim i projektvendimit
	PËR MIRATIMIN E DETAJIMIT TË SHTESËS SË FONDEVE TË RINDËRTIMIT PËR VITIN 2023 AKORDUAR NË FORMËN E TRANSFERTËS SË PAKUSHTËZUAR PËR FINANCIMIN E RIFORCIMIT TË NJËSIVE TË BANIMIT NË NDËRTESA PALLAT DHE NJËSI INDIVIDUALE, DURRËS

	Pika 3. Shqyrtim dhe miratim i projektvendimit
	PËR MIRATIMIN E NDIHMËS FINANCIARE ME VLERË 1’186’856 LEKË, PËR FAMILJET QË KANË PËSUAR DËME SI PASOJË E RËNIES SË ZJARRIT NË BANESAT E TYRE

	Pika 4. Shqyrtim dhe miratim i projektvendimit

	PËR MIRATIMIN E KALENDARIT TË PËRGATITJES SË PROGRAMIT BUXHETOR AFATMESËM (PBA) PËR VITET 2025-2027 DHE BUXHETIT VJETOR

	Pika 5. Shqyrtim dhe miratim i projektvendimit

	PËR SISTEMIN E TAKSAVE DHE TARIFAVE VENDORE NË QYTETIN E DURRËSIT PËR VITIN 2024

	Pika 6. Shqyrtim dhe miratim i projektvendimit
	PËR MIRATIMIN E PROGRAMIT BUXHETOR AFATMESEM 2024-2026 DHE DETAJIMIN E BUXHETIT TË BASHKISË DURRËS PËR VITIN 2024


	Pika 7. Shqyrtim dhe miratim i projektvendimit
	PËR MIRATIMIN E LISTËS EMËRORE TË NXËNËSVE TË ARSIMIT  PARAUNIVERSITAR, QË PLOTËSOJNË KRITERET LIGJORE PËR  PËRFITIMIN E BURSAVE DHE PAGESAVE PËR VITIN SHKOLLOR 2023-2024

	Pika 8. Shqyrtim dhe miratim i projektvendimit
	PËR MIRATIMIN E DISA SHTESAVE NË ANEKSIN 1 BASHKALIDHUR VENDIMIT TË KËSHILLIT BASHKIAK NR. 145, DATË 28.09.2023, “PËR MIRATIMIN E LISTËS SË PËRFITUESVE NGA PROGRAMI I PROÇESIT TË RINDËRTIMIT NË NJËSINË ADMINISTRATIVE NR.3, RRUGA “HYSEN MYSHKETA”, PALLATI NR.30, I DËMTUAR NGA FATKEQËSIA NATYRORE E TËRMETIT TË DATËS 26 NËNTOR 2019”, I NDRYSHUAR

	Pika 9. Shqyrtim dhe miratim i projektvendimit
	PËR MIRATIMIN E LISTËS SË PËRFITUESVE NGA PROGRAMI I RINDËRTIMIT NË NJËSITË ADMINISTRATIVE NR. 4, 5, KATUND I RI DHE MANËZ, BASHKIA DURRËS,  QË DO TË PËRFITOJNË NGA PROGRAMI I PROCESIT TË RINDËRTIMIT PËR BANESAT INDIVIDUALE TË DËMTUARA NGA FATKEQËSIA NATYRORE E TËRMETIT TË DATËS 26 NËNTOR 2019

	Pika 10. Shqyrtim dhe miratim i projektvendimit
	PËR MIRATIMIN E LISTËS SË PËRFITUESVE NGA PROGRAMI I PROÇESIT TË RINDËRTIMIT NË NJËSINË ADMINISTRATIVE NR.4, RRUGA "VRESHTAVE", PALLATI NR.8, I DËMTUAR NGA FATKEQËSIA NATYRORE E TËRMETIT TË DATËS 26 NËNTOR 2019

	Pika 11. Shqyrtim dhe miratim i projektvendimit
	PËR MIRATIMIN E LISTËS SË PËRFITUESVE NGA PROGRAMI I PROÇESIT TË RINDËRTIMIT NË NJËSINË ADMINISTRATIVE NR.4, RRUGA "MUJO ULQINAKU", PALLATI NR.72, I DËMTUAR NGA FATKEQËSIA NATYRORE E TËRMETIT TË DATËS 26 NËNTOR 2019

	Pika 12. Shqyrtim dhe miratim i projektvendimit
	PËR MIRATIMIN E NDRYSHIMIT TË TABELËS NR.6 BASHKALIDHUR VENDIMIT TË KËSHILLIT BASHKIAK NR. 61, DATË 28.02.2023, “PËR MIRATIMIN E LISTËS SË PËRFITUESVE NGA PROGRAMI I PROÇESIT TË RINDËRTIMIT NË NJËSINË ADMINISTRATIVE SUKTH, OBJEKTET E TË CILËVE JANË DËMTUAR NGA FATKEQËSIA NATYRORE E TËRMETIT TË DATËS 26 NËNTOR 2019”, I NDRYSHUAR

	Pika 13. Shqyrtim dhe miratim i projektvendimit
	PËR MIRATIMIN E DISA SHTESAVE DHE NDRYSHIMEVE NË VENDIMET E KËSHILLIT BASHKIAK NR. 35, DATË 31.03.2021 PËRSA I PËRKET ZNJ. ALKETA REXHEPI, NR. 34, DATË 03.02.2023 PËRSA I PËRKET Z. ARMAND XHEMAL MENGOLLI, NR. 36, DATË 03.02.2023 PËRSA I PËRKET Z. ZEF SHEQERI DHE Z. ROLAND BAFTI BENGU, NR. 61, DATË 28.02.2023 PËRSA I PËRKET Z. ILIRJAN IBRAHIMI DHE Z. BESIM DOMI, NR. 33, DATË 09.05.2022 PËRSA I PËRKET Z. MALIQ QEMAL JANGU

	Pika 14. Shqyrtim dhe miratim i projektvendimit
	PËR MIRATIMIN E PËRDORIMIT TË TRANSFERTËS SË PAKUSHËZUAR TË PËRGJITHSHME SHTESË, TË ALOKUAR NË ZBATIM TË AKTIT NORMATIV NR.6, DATË 14.12.2023 “PËR DISA NDRYSHIME DHE SHTESA NË LIGJIN NR. 84/2022 “PËR BUXHETIN E VITIT 2023”, TË NDRYSHUAR

	Pika 15. Shqyrtim dhe miratim i projektvendimit

	PËR DHËNIEN E TITULLIT “QYTETAR NDERI” ZOTIT XHEVDET FERRI (PAS VDEKJES)

	Pika 16.  Raportim 
	RAPORTIM PËR SEZONIN TURISTIK NË DURRËS, 2023



Atëhere, kemi ndonjë koment përsa i përket rendit të ditës nga ana e këshilltarëve? 
Komente nuk ka. Kalojmë në votim. 
Kush është pro miratimit të rendit të ditës? 
Atëhere, me 39 vota miratohet rendi i ditës. 
Vazhdojmë me projektvendimin ... 

Rolant Xhelilaj: Me leje? Për procedurë. Kryetar?

Ani Dyrmishi: Po, po.

Rolant Xhelilaj: Kam një propozim. Për pikën 4, 5, 6 që kanë të bëjnë me buxhetin, ta lëmë në fund. Diskutojmë të gjithë pikat e tjera me radhë dhe pika 4, 5, 6 në fund.

Ani Dyrmishi: Atëhere, okej. 
Kush është dakord me propozimin e zotit Xhelili? 
Kundra? ... Nuk ka. 
Abstenim? ... Nuk ka. 
Atëhere, me 39 vota pro, miratohet propozimi i zotit Xhelilaj. 
Atëhere edhe rendin e ditës do ta ndryshojmë për pikën 4, 5 dhe 6. Do kalojnë tre pikat e fundit. 
· Atëhere, përsa i përket pikës 1, i japim fjalën Komisionit të Barazisë Gjinore, Mirëqënies Sociale dhe Mosdiskriminimit zoti Ilir Paja. 

Ilir Paja: Kërkoj ndjesë, por në takimin që patëm, të gjithë këta artistët e stafit tim ishin okej, dakord.

Ani Dyrmishi: Atëhere, Komisioni e aprovon? 

Ilir Paja: Po, po...

Ani Dyrmishi: Atëhere, komente përsa i përket pikës 1? 
Nuk ka. Kalojmë në votim. 
Kush është pro miratimit të pikës 1 të rendit të ditës? 
Kundra? ... 
Abstenim?  Nuk ka. 
36 pro, 3 pa votuar... 
· Kalojmë në pikën 2. I japim fjalën Komisionit të Buxhetit, Financave, Taksave dhe Tarifave zotit Xhelilaj.

Rolant Xhelilaj: Pika 2 në komision kaloi në unanimitet. 

Ani Dyrmishi: Faleminderit. 
Komente për pikën 2 kemi? ... 
Komente nuk ka.... Ka, okej, zoti Muka, po.

Ardian Muka: Për pikën 2, “Për miratimin e detajuar për shtesë në fondet e rindërtimit...”, flitet për 447 milion lekë të reja. Natyrisht, janë rreth 4.4 milion Euro, të cilët rezultojnë që nuk kanë ardhur këtu, pra është fond i qeverisë që i shtohet fondit të rindërtimit për bashkinë e Durrësit. Një pyetje : Pse është lënë për këtë, për periudhën e fundvitit, për mungesë fondesh, për mirëadministrimin dhe, miratimin e detajimit? 
Unë e pashë nga raporti, nuk është e detajuar, natyrisht do të doja dhe një listë bashkëshoqëruese që si mendohet nga ana e bashkisë, se si do shpërndahen këto fonde. Faleminderit.

Emiriana Sako : Faleminderit për pyetjen. 
Këto janë fonde që vijnë nga qeveria shqiptare, nga Programi i Rindërtimit. Pra, janë kontrata të lidhura dhe respektivisht kalon me akt-normativ apo me VKM buxheti për bashkinë e Durrësit. Për proçedurë dhe detyrim ligjor, e kalojmë në Këshill Bashkiak. Pra, ashtu siç kalon fondi nga qeveria, miratohen edhe tek ne, për të bërë më tej likujdimet në thesar. Janë të gjitha fatura të prera, pra janë kontrata të lidhura për objektet DS4 nga Programi i Rindërtimit. Janë fatura të prera dhe ne fondet i kemi kërkuar mbi faturat e prera. Pastaj, se kur e kalon qeveria, nuk varet nga ne. Kështu që, pikërisht prandaj është bërë miratimi i javës që kaloi edhe menduam ta fusim dhe Janarin, që mos ta lëmë për Janar, meqënese edhe firma ka kryer punimet dhe duhet likujduar, le të themi. Nuk është detajuar, sepse kalon siç ju thashë, për proçedurë.
Në qoftë se ju duhet një informacion më i detajuar janë 3 kontrata, të cilat kanë respektivisht objektet e veta, pallatet dhe banesa individuale.Faturat janë të prera. Mund t’jua japim dhe një informacion më të detajuar në qoftë se e kërkoni. Meqenëse e kërkuat këtu, po e quajmë..., po e quajmë pjesë të bërë po themi.

Ardian Muka: Në mbledhjen e radhës ose ndonjë informacion tjetër, me email ndoshta.

Emiriana Sako: Patjetër, po. Mund t’jua vëmë në dispozicion.

Ardian Muka: Këshillit, i gjithë Këshillit ta ketë.

Emiriana Sako : Është thjesht për, është thjesht për proçedurë miratimi këtu, sepse është një fond i qeverisë shqiptare.

Ani Dyrmishi: Faleminderit. 
Pyetje tjetër? Koment?... Nuk ka. 
Atëhere, kalojmë në votim. 
Kush është pro miratimit të pikës 2 të rendit të ditës? 
Kundra? ... 
Abstenim? ... Nuk ka. 
Atëhere, me 39 vota pro, miratohet edhe pika 2 e rendit të ditës. 
· Kalojmë në pikën 3. I japim fjalën Komisionit të Buxhetit, Financës dhe Taksave-Tarifave, zoti Xhelilaj.

Rolant Xhelilaj: Edhe për pikën tre, komisioni unanimisht ia propozon Këshillit Bashkiak për miratim.

Ani Dyrmishi: Komisioni i Mbrojtjes Civile, Sigurisë Publike, Emergjencave Civile dhe Shëndetësisë, zonja Xhiliola Doçi.

Xhiliola Doçi: : Pikën 3 e kaluam në unanimitet.

Ani Dyrmishi: Faleminderit. 
Komente përsa i përket pikës 3, kemi nga ana e këshilltarëve? 
Po zoti Muka.

Ardian Muka: Nga një informacion që kam, përsa i takon ndihmës financiare, kur diskutohet për, për objektet që janë të dëmtuara nga zjarri, por kjo, edhe për objektet të cilat janë të dëmtuara nga përmbytjet, nga ana e bashkisë së Durrësit merret si bazë vetëm një objekt. Pra, në qoftë se X pronar, ka dy shtëpi, për të cilat paguan taksat, taksën e shpisë dhe gjithë taksat e tjera ça ka lidhje me bashkinë dhe, atij i dëmtohet një objekt nga zjarri apo nga, nga, nga përmbytja, ai nuk dëmshpërblehet. Rezulton, sepse ka ndodhur me familjarë të mi. 
Pytja ishte: Ju duket e drejtë kjo? Ku bazohet? Është një vendim? 
Për mendimin tim, dikush që paguan taksën për shtëpinë, i dëmtohet një shpi dhe ka tre shpi, pse mos marri për atë shpinë që ka dëmtim? Ne po japim ndihmë.

Emiriana Sako: Domethënë që i janë djegur të tre shpiat njëkohësisht, po thua?

Ardian Muka: Jo, po flas një shpi, por pronari ka dy shpi në pronë, por ndërkohë i është djeg një nga shpitë. Në këtë rast, bashkia i skualifikon, sepse thotë meqënëse keni dy shpia, ju nuk përfitoni nga, nga, ...

Emiriana Sako: Duhet ta verifikoj, duhet ta verifikoj.  Më jepni emrin e individit...

Ardian Muka: Nuk po flitet për emrin, unë po flas për konceptin.

Emiriana Sako: Jo, në parim nuk është. Pra, ne kemi, ngremë grupet e punës, vlerësojmë qoftë përmbytjet, qoftë zjarret, të gjithë ato që i përkasin emergjencave, bëhet vlerësimi nga komisionet dhe miratohen në Këshill Bashkiak, pastaj likujdohen.
E vërteta është që kemi pas buxhet, kemi patur nevojë për më shumë buxhet për t’i likujduar që të gjithë dhe prandaj e kemi bërë me vite. Pra, ne para dy muajsh miratuam një listë të 2018-s, që e likujduam. Tashmë ka ardhur fondi i ri, i cili edhe ai është për miratim këtu në këtë listë, ku do të likujdojmë të gjithë detyrimet e prapambetura nga bashkia, për vendimet gjyqësore apo për emergjencat civile. Kjo që thoni ju, nuk rezulton që të jetë kështu. Në rast se keni një emër konkret, më jepni që t’ju jap një përgjigje konkrete.

Ardian Muka: Zonja Kryetare! 
Është kthyer përgjigje me shkrim nga ana e bashkisë, ku personit i është thënë: Nëse ju dispononi një shpi tjetër, pra je pronar i dy shpiave, nuk përfitoni.

Emiriana Sako: Të lutem ! Këtë nuk e vendos bashkia. Pra, në qoftë se ka një legjislacion që thotë kështu, kështu operohet. Se ne s’do shkelim ligjin se ka dy shpia apo tre shpia.

Ardian Muka: Këtë po them, ku bazoheni? 

Emiriana Sako: Ligji thotë... 

Ardian Muka: Pra, kush është eksperti? Të na e sqarojë.

Emiriana Sako: Ligji thotë... 

Rolant Xhelilaj : Mos ka lidhje e tërmetin?

Ardian Muka: Nuk ka lidhje me tërmetin, tërmeti ... 

Emiriana Sako: Tërmeti... Jo, jo... Tërmeti... Rasti i tërmetit është gjë tjetër...

Ardian Muka: ... Por po flasim për rastet e zjarrit...

Emiriana Sako: ... ata që kanë dy shpia, ata që kanë dy shpia dhe aplikojnë në Programin e Rindërtimit, nuk përfitonin në qoftë se kanë dy banesa, sepse supozohet janë të..., e kanë zgjidh problemin e strehimit. 
Ndërsa për këtë rast, duhet ta verifikoj, nuk jap dot një përgjigje domethënë.Në qoftë se ka një përgjigje nga Bashkia, duhet ta verifikojmë, por nuk rezulton që të ketë, që ne të shikojmë pronësinë. Të paktën në rastet e përmbytjeve që kemi pas në zonat e Katundit të Ri dhe Sukthit, absolutisht nuk kemi bërë vlerësime të pronës. Kemi marrë rastet e përmbytjeve dhe i kemi likujduar.

Ardian Muka: Mora spunto nga zjarri, por edhe tek përmbytjet ka rezultu që personit i është kthyer kjo përgjigje.

Emiriana Sako: Jo. Jo. 

Flutura Kasa: Jepe me emër mor, jepe me emër.

Ardian Muka: Megjithate, thashë, të mos bëhet praktikë! Kush paguan taksat duhet të marri, në rastin e zjarrit dhe në rastin e përmbytjes. Faleminderit.

Ani Dyrmishi: Faleminderit. Koment tjeter? Po zonja Musaraj. 

Flutura Kasa: Do quhet Këshilli Ardian Muka.

Joniada Musaraj: Atëhere do bëj një ndërhyrje, sepse është bërë praktikë nga zoti Muka dhe grupi juaj, që ju vini këtu, bëni pretendim dhe në fakt kemi mediat këtu dhe publiku shikon, dëgjon. Kjo praktikë që ju bëni, i drejtoheni Kryetares, madje i kërkoni llogari “A ju duket e drejtë?” dhe ju kërkon emër Kryetarja dhe ju nuk e jepni dhe mua më duket e padrejtë për qytetarin që ju po mbroni. Dhe nuk mund të bëni paralelizëm, nuk është, nuk është as ligjore dhe as e logjikshme të thuash që ndodhi nga tërmeti kështu dhe unë mendoj që të bëj paralelizëm me rastet e zjarreve. Kështu që, do ishte mirë që, dhe ju t’i mbroni qytetarët ashtu siç duhet, edhe ne ta mbrojmë ashtu siç duhet dhe, dhe Kryetarja të di t’ju japi përgjigje për raste konkrete. Dhe ne, kur bëjmë ndërhyrjet tona të dimë, dhe çfarë të themi këtu në sallë. Nuk, nuk mund të bëni paralelizëm aty. Nuk janë situata. Prandaj janë dhe pika të ndara dhe Rindërtimi është diku tjetër dhe rasti i zjarrit është këtu. Faleminderit.

Ardian Muka: Unë nuk kam asgjë, nuk kam asgjë për të fshehur. Rasti është, sepse kam folur edhe me drejtorët e, që mbulojnë sektorin. Diskutohet, personi quhet Viktor Dedëhysa.

Joniada Musaraj: Keni Kryetaren.

Ardian Muka: Viktor Dedëhysa, është daja im. I është djeg shpia. Ka dy prona. Për një pronë i ka ardh dhe letër që nuk.  Atëherë, do të sjell dhe letrën dhe të shikoni që nuk është ashtu si thoni ju, por ashtu si them unë! Thashë nuk e ngrej për rastin personal, por në tërësi problemin. Faleminderit.

Ani Dyrmishi: Personi u identifikua, i lutem Kryetares të verifikoj rastin dhe të japin përgjigje të detajuar. 

Emiriana Sako : Faleminderit. 

Ani Dyrmishi: Atëhere koment tjetër për pikën 3? 
Nuk ka. Atëhere, kalojmë në votim. 
Kush është pro miratimit të pikës 3 të rendit të ditës?
Kundra? ... 
Abstenim? ... Nuk ka. 
Atëhere me 40 vota pro, miratohet pika 3. 
Pika 4, 5, 6 janë lënë për në fund. 
· Kalojmë te pika 7. I japim fjalën Komisionit të Kulturës, Arsimit, Rinisë, Sporteve, Komuniteteve Fetare dhe Titujve të Nderit, zonja Denisa Luarasi.


Denisa Luarasi: Përshëndetje Kryetar. 
Edhe komisioni ynë ra dakord që këtë pikë ta kalojë për votim.

Ani Dyrmishi: Faleminderit. 
Përsa i përket pikës 7, kemi komente nga ana e këshilltarëve? 
Komente nuk ka. Kalojmë në votim. 
Kush është pro miratimit të pikës 7 të rendit të ditës? ...
Kundra? ... 
Abstenim? ... Nuk ka. 
Atëhere, me 40 vota pro miratohet pika 7. 
· Kalojmë në pikën 8. I japim fjalën Komisionit të Rregullores dhe Çështjeve Juridike, zonja Alneida Rroshi.

Alneida Rroshi: Përshëndetje Kryetar. 
Për pikën 8, komisioni jonë me shumicë votash propozon për ta kaluar në votim.

Ani Dyrmishi: Faleminderit. 
Komisioni i Strehimit dhe Shërbimeve Publike, zonja Musaraj.

Joniada Musaraj: Edhe komisioni ynë, me shumicë votash, e miratoi. Faleminderit.

Ani Dyrmishi: Faleminderit. 
Komente përsa i përket pikës 8, kemi nga ana e këshilltarëve? 
Komente nuk ka. Kalojmë në votim. 
Kush është pro miratimit të pikës 8 të rendit të ditës? 
Kundra? ... 
Abstenim? ... Nuk ka. 
Atëhere, me 40 vota pro, miratohet dhe pika 8 e rendit të ditës. 
· Kalojmë në projektvendimin për pikën 9. I japim fjalën Komisionit të Rregullores dhe Çështjeve Juridike, zonjës Rroshi.

Alneida Rroshi: Jemi dakord për ta kaluar në votim pikën 9.

Ani Dyrmishi: Komisioni i Strehimit dhe Shërbimeve Publike, zonja Musaraj.

Joniada Musaraj: Po kryetar, propozojmë për ta kaluar në votim.

Ani Dyrmishi: Faleminderit. 
Komente për pikën 9, kemi nga ana e këshilltarëve? 
Komente nuk ka. Kalojmë në votim. 
Kush është pro miratimit të pikës 9 të rendit të ditës? 
Kundra? ... 
Abstenim?... Nuk ka. 
Me 40 vota pro, miratohet dhe pika 9 e rendit të ditës. 
· Kalojmë në projektvendimin për pikën 10. I japim fjalën Komisionit të Rregullores dhe Çështjeve Juridike, zonjës Rroshi.

Alneida Rroshi: Edhe për pikën 10, ramë dakord për ta kaluar në votim.

Ani Dyrmishi: Faleminderit. 
Komisioni i Strehimit dhe Shërbimeve Publike, zonja Musaraj.

Joniada Musaraj: Propozojmë si komision ta kalojmë në votim. Faleminderit.

Ani Dyrmishi: Komente përsa i përket pikës 10, ka nga ana e këshilltarëve? 
Komente nuk ka. Kalojmë në votim. 
Kush është pro miratimit të pikës 10 të rendit të ditës? 
Kundra? ... 
Abstenim? ... Nuk ka. 
Me 40 vota pro, miratohet dhe pika 10. 
· Kalojmë në projektvendimin e pikës 11. Komisioni i Rregullores dhe Çështjeve Juridike, zonja Rroshi.

Alneida Rroshi: Pas shqyrtimit të pikës 11, propozojmë për ta kaluar në votim.

Ani Dyrmishi: Komisioni i Strehimit dhe Shërbimeve Publike, zonja Musaraj.

Joniada Musaraj: Atëhere, ne si komision propozojmë për ta kaluar. Faleminderit.

Ani Dyrmishi: Komente përsa i përket pikës 11, kemi nga ana e këshilltarëve? 
Atëhere, komente nuk ka. Kalojmë në votim. 
Kush është pro miratimit të pikës 11 të rendit të ditës? 
Kundra? ... 
Abstenim? ... Nuk ka. 
Atëhere me 39... pro, me 40 pro, miratohet pika 11 e rendit të ditës. 
· Kalojmë në pikën 12. I japim fjalën Komisionit të Rregullores dhe Çështjeve Juridike, zonjës Rroshi.

Alneida Rroshi: Edhe për pikën 12, jemi dakord për ta kaluar në votim.

Ani Dyrmishi: Faleminderit. 
Komisioni i Strehimit dhe Shërbimeve Publike, zonja Musaraj.

Joniada Musaraj: Edhe komisioni ynë është dakord për ta kaluar në votim.

Ani Dyrmishi: Faleminderit. 
Komente përsa i përket pikës 12, kemi nga ana e këshilltarëve? 
Atëhere, komente nuk ka. Kalojmë në votim. 
Kush është pro miratimit të pikës 12 të rendit të ditës? 
Kundra? .... 
Abstenim? ... Nuk ka. 
Atëhere, me 40 vota pro, miratohet dhe pika 12. 
· Kalojmë në projektvendimin për pikën 13. Komisioni i Rregullores dhe Çështjeve Juridike, zonja Rroshi.

Alneida Rroshi: Pas shqyrtimit, për pikën 13, propozojmë për ta kaluar në votim.

Ani Dyrmishi: Faleminderit. 
Komisioni i Strehimit dhe Shërbimeve Publike, zonja Musaraj.

Joniada Musaraj: Edhe për pikën 13, ne propozojmë për ta kaluar.

Ani Dyrmishi: Faleminderit. 
Përsa i përket pikës 13, komente nga ana e këshilltarëve, kemi? 
Komente nuk ka. Kalojmë në votim. 
Kush është pro miratimit të pikës 13 të rendit të ditës? 
Kundra? ... 
Abstenim? ... 
Atëhere me 40 vota pro, miratohet dhe pika 13 e rendit të ditës. 
· Kalojmë në projektvendimin për pikën 14. I japim fjalën Komisionit të Buxhetit, Financës dhe Taksave - Tarifave, zoti Xhelilaj.

Rolant Xhelilaj: Për pikën 14, me votë unanime, ia kalojmë Këshillit Bashkiak për votim.

Ani Dyrmishi: Faleminderit. 
Komente përsa i përket pikës 14, kemi nga ana e këshilltarëve? 
Atëhere, komente nuk ka. Kalojmë në votim. 
Kush është pro miratimit të pikës 14 të rendit të ditës? 
Kundra? ...
Abstenim? ... 
Atëhere me 40 vota pro, miratohet dhe pika 14 e rendit të ditës. 
· Kalojmë në projektvendimin për pikën 15. I japim fjalën Komisionit të Kulturës, Arsimit, Rinisë, Sporteve, Komuniteteve Fetare dhe Titujve të Nderit, zonjës Luarasi.

Denisa Luarasi: Dhe për pikën 15, komisioni ynë unanimisht ra dakord për ta kaluar.

Ani Dyrmishi: Faleminderit. 
Komente përsa i përket pikës 15, kemi nga ana e këshilltarëve?  
Komente nuk ka. Kalojmë në votim. 
Kush është pro miratimit të pikës 15 të rendit të ditës? 
Kundra? ... 
Abstenim? ... Nuk ka. 
Me 40, 41 vota pro, miratohet dhe pika 15 e rendit të ditës. (Hyn dhe voton Florian Tahiri).
Ftoj sekretaren të përgatisë vendimin për shpalljen “Qytetar Nderi” të zotit Xhevdet Ferri dhe të marrë dhe miratimin e Prefektit.
· Kalojmë te pika 16, “Informim i këshilltarëve, pikë e cila është vendosur për tu marrë në shqyrtim sipas programit vjetor të punës së këshillit në mbështetje te VKB-së nr.139, datë 24.11.2022, i jepet fjala për një “Raportim për sezonin turistik në Durrës për vitin 2023” zonjës Floreta Kërtusha.

Rolant Xhelilaj : Propozoj ta shtyjmë në mbledhjen e radhës.

Ardian Muka: Me fal, për pikën 16, si e lamë?

Ani Dyrmishi: Atëhere me rekomandim te zotit Xhelili,  në mbledhjen e radhës.

Ardian Muka: E mira do ishte që të kishim një informacion.

Ani Dyrmishi: Jemi dakord ta shtyjmë për mbledhjen e radhës? 
Kundra? ... 
Abstenim? ... Nuk ka. 
Atëhere me 40 vota pro e shtyjmë për mbledhjen e radhës me propozim të zotit Xhelili.
· Vazhdojmë me pikën 4, “Për miratimin e kalendarit të përgatitjes së programit buxhetor afatmesëm për vitin 2025 – 2027”. I japim fjalën Komisionit të Buxhetit, Financës dhe Taksave-Tarifave, zoti Xhelilaj.

Rolant Xhelilaj: Në komision, pika 4 u miratua unanimisht. 

Ani Dyrmishi: Faleminderit. 
Komente përsa i përket pikës 4?

Llesh Çuni: Kam unë, Kryetar.

Ani Dyrmishi: Po zoti Çuni.

Llesh Çuni: Duke lexuar materialin, referuar dëgjesave publike që janë bërë në njësinë e Manzës, drejtori i shkollës 9- vjeçare Armath, ka kërkuar me këmbëngulje ndërhyrjen e kopshtit, e fshatit Hamallaj që është në varësi të kësaj shkolle 9- vjeçare. Ka shkuar dhe nji grup nga administrata e bashkisë, specialistësh, e kanë verifikuar dhe është vendosur që të futet si prioritet, ky kopësht. Nga dokumentacioni që kam nuk më rezulton të jetë përfshirë tek projektet. 
Nëse është lapsus, të korrigjohet. Nëse është fshirë, kërkoj një arsye. Kopshti është tejet i dëmtuar, i gjithë shiu futet brenda. Çdo ditë aty janë 18 – 20 fëmijë parashkollorë.

Ani Dyrmishi: Zonja Sako.

Emiriana Sako : E para njëherë, këtu po flasim për pjesën e..., kalendarin. Megjithatë, kemi investime për kopshtin e Armathës, do bëjmë vlerësime etj me radhë. Në Manzë kemi shtuar një kopësht të ri, i cili është në zonën e pallateve. E kemi futur në buxhet për ndërtimin e shkollës, që e kemi pasur si prioritet, nga komuniteti patjetër. Kështu që, me të filluar puna për këto objekte, do të jap edhe një përgjigjë për Armathën. 
Ju rikujtoj se kemi edhe buxhetin e Marsit, ku do bëjmë rishikime të buxhetit dhe ato objekte të cilat nuk i parashikojmë dot në këtë muaj do të bëhet e mundur të rialokohen gjatë vitit 2024. 

Llesh Çuni: Dakord Kryetare, por shikoj, aty është planifikuar dhe nuk jam kundër që tek kopshti i fshatit Shkallë “rrethim me mur rrethues”, ndërkohë që atje është problem çatia, komplet. Faleminderit.

Ani Dyrmishi: Faleminderit...

Rolant Xhelilaj: Të bëj një koment. 
Për sqarim të zotit Çuni.Tek pika 6, ku ne do të diskutojmë buxhetin, mund ta ngrije si problem…

Llesh Çuni: Mirë mo, se thamë... katra, pesa, gjashta, bashkë... ...

Rolant Xhelilaj: Zoti Çuni, të lutem. Tek pika 6, për arsye se pika 4 është program për vitin 2024 – 2026, por kryesisht për 2025 – 2026 për hartimin e buxhetit që të jetë më cilësor. 

Llesh Çuni: E kam shikuar, por s’ka as ‘24, as ‘25, as ’26...

Rolant Xhelilaj: Që t’i japim vlerë, kërkesën e Lleshit, ta konsiderojmë për pikën 6 dhe të vazhdojmë. Dhe bashkia, Kryetarja e kaloi si përgjigje, por në qoftë se ekziston mundësia, këto janë kërkesa nga komuniteti, të cilat edhe mund të shikohen të detajuara në total në këtë projekt që është bërë. Faleminderit.

Ani Dyrmishi: Faleminderit. 
Koment tjetër përsa i përket pikës 4? 
Atëhere, komente nuk ka. Kalojmë në votim. 
Kush është pro miratimit të pikës 4 të rendit të ditës? 
Kundra? ... 1, 2, 3, 4 kundra. 
Me 37 pro, 4 kundra, miratohet pika 4 e rendit të ditës.

Edlira Devolli : Nuk votoi një.

Ani Dyrmishi: Atëherë me 36 pro, 1 pavotuar dhe 4 kundra, miratohet pika 4 e rendit të ditës. 
· Atëhere, kalojmë në pikën 5. I japim fjalën Komisionit të Buxhetit, Financës dhe Taksave-Tarifave, zotit Xhelilaj.

Rolant Xhelilaj: Pika 5, në Komision kaloi unanimisht, me gjitha votat.

Ani Dyrmishi: Atëhere, përsa i përket pikës 5, kemi komente nga ana e këshilltarëve?

Mynir Konesha: Unë kam...

Ani Dyrmishi: Po zoti Konesha, pastaj zoti Muka, pasaj zoti Myshketa.

Mynir Konesha: Përsa i përket paketës fiskale, nuk shof që të jenë subjektet e taksave vendore, subjektet që kanë aktivitet dytësor ose NIPT të dytë. Cilat është arsyeja, pse nuk i nënshtrohen taksave me rradhë? Subjektet pra, të rrethit Durrës ose edhe nga... ...

Emiriana Sako: Kjo paketë fiskale nuk ka, ka shumë pak ndryshime nga viti që shkoi, ka vetëm saktësime të nivelit të tarifave dhe taksave të planifikimit. Janë të ndara në fasha. Po të njëjtat taksa janë ndarë në fasha. Është vendosur nji..., janë vendosur disa tarifa për përdorimin e terreneve sportive në parqet që kemi zhvilluar në qytet dhe janë vendosur disa tarifa për parkimin. Pra, këto janë ato ndryshimet. Nuk ka gjë tjetër, sepse kemi qasje sociale që mos të ngarkojmë qytetarët e Durrësit me taksa dhe tarifa shtesë.

Mynir Konesha: Nuk janë në taksa....

Emiriana Sako: ... Janë biznese të qytetit...

Mynir Konesha: ... Jo, nuk janë në fakt shiko unë, më fal , se po bëjmë debat ...

Emiriana Sako: Kjo ishte përgjigjia ime, pastaj...

Mynir Konesha: Ë?

Emiriana Sako: Kjo ishte përgjigjia ime, pastaj...

Mynir Konesha: Këto janë subjekte që janë dhe ushtrojnë aktivitet në Durrës, janë me qendra selie në rrethe të ndryshme. Janë jashtë qarkut të Durrësit.Unë nga vetë përvoja ime në këtë sektor. Nga praktika ju sugjeroj.

Ani Dyrmishi: Okej, faleminderit zoti Konesha. 
Zoti Muka.

Ardian Muka: Përsa i takon pikës 5, unë kisha disa gjëra për të diskutuar. Siç tha edhe zonja Kryetare, përsa i takon pjesës së taksës së ndikimit në infrastrukturë. Thoni që ka disa ndryshime përsa i takon, paragrafi dytë, tabela 6, thotë: “hiqet baza e taksës”, për pikën 2,3 vlera e investimit por jo me pak se kosto e reabilitimit të infrastrukturës, hiqet dhe bëhet: Në fund, tabela 6 “Niveli i taksës së ndikimit në infrastrukturë”, do të hiqet paragrafi si më poshtë vijon dhe për këtë pjesë do të doja një sqarim. Pra, si do të kryhet? Meqenëse ky paragraf hiqet, si do kryhet? Atëhere, Përjashtimisht thuhet:, “Taksa e ndikimit në infrastrukturë nga ndertimet e reja për kategorinë 1 (ndërtime për qëllime banimi dhe shërbimi)  tabela 7, për objektet me volum ndërtimore mbi 10,000 m2, taksa mund te paguhet e ndarë ne 2 këste të barabarta. Kësti i pare të paguhet menjëherë si kusht për pajisjen me leje ndertimi dhe, kësti i dytë paguhet jo me vonë se një vit kalendarik nga data e njoftimit të fillimit te punimeve.Pas përfundimit të këtij afati subjekti paguan 0.2 % të vlerës së papaguar, kamatë kjo e aplikuar për një afat jo më shumë se 30 ditë kalendarike. Në rast mospagimi edhe pas plotësimit të këtij afati, Kryetari i Bashkisë vendos revokimin e lejes së ndërtimit.” Pra, në qoftë se kjo pjesë hiqet, si do procedohet në pjesën e tarifës? 

Emiriana Sako: Po, ne kemi pasur një vendim të Këshillit që, taksa e infrastrukturës, sidomos kur kishte një vlerë të lartë, mund të paguhej me këste. Pra, ka qenë një vendim i Këshillit Bashkiak.

Ardian Muka: Në dy këste?

Emiriana Sako: Urdhëro?

Ardian Muka: Në dy këste, pra?

Emiriana Sako: Po, po. Që do të thotë, KLSh-ja, e dha një rekomandim që kjo, domethënë nuk është normale në këtë formë, por duhet që ta paguanin, pra, që ta paguanin që në momentin që merr leje, pra jo në dy këste, për arsye të riskut që mund të ketë për mospagimin e këstit të dytë. Kështu që, nisur nga ky rekomandim, do të bëhet ndryshimi përkatës. Do të behet taksa e infrastrukturës dhe do paguhet në momentin që do pajisesh me leje ndërtimi.

Ardian Muka: Pra këtu synohet që... se...

Emiriana Sako: Sipas... ...

Ardian Muka: Kuptoj, por nuk është shkruar. Është shkruar çfarë hiqet, por nuk shkruhet çfarë bëhet.

Emiriana Sako: Sepse ti e ke të mirëqenë se si është. Pra, ne me vendim Këshilli kemi ndërhyrë për ta detajuar ose për ta ndarë në dy këste dhe në momentin që ti nuk e ke më këtë vendim, atëhere do zbatosh legjislacionin që ke në fuqi.

Ardian Muka: Kuptoj, por gjithsesi nuk shof asgjë, përpos sqarimit, se thashë, unë e kuptoj, sepse jam pjesë e sektorit, ka shumë që s’janë pjesë e sektorit, interpretimin e kësaj. Ça do të thotë kjo? Do të thotë që, gjithë pjesa e ndërtusve që kanë lidhje me godinat e banimit dhe godinat e shërbimit, do të taksohen qysh në momentin e parë, kur marrin lejen e ndërtimit me taksën në infrastrukturë. Pra, nuk do të ketë më ndarje në dy këste, por te bashkinë e Durrësit do të vihet dhe do paguajë të gjitha këto, ndryshe nuk bëhet fare. Okej. 
Në faqen 16, kemi, për pjesën e tarifimit, siç thatë edhe ju, për dy strukturat e reja, infrastrukturën e re që është ngritur, përsa i takon Eco-Park dhe Velës. Pjesa e tarifave, neve bëmë një propozim herën e fundit, që të shihet mundësia...

Emiriana Sako: Vala.

Ardian Muka: Urdhëro?

Emiriana Sako: Jo Vela, Vala.

Ardian Muka: Vala.. Vala Park po. Për të dyja këto propozuam, që meqenëse klubet shumësportëse ka shumë sporte të cilat janë më të zhvilluara në krahasim me sportet e reja, siç janë tenisi, gjuajtja me hark apo këto. Nuk janë parashikuar dhe janë tarifa fikse. Ne propozuam që të krijohet mundësia e abonesë. Pra, ka sportdashës, ka trajnerë, ka fëmijë, grup - skuadrash të atashuar pranë lojërave të bashkisë së Durrësit, të cilët do shkojnë dhe do marrin shërbimet nga ana e këtyre dy, dy parqeve të reja dhe e mira do të ishte që ata të mos tarifohen me tarifat mormale të një personi që shkon vetëm një herë në javë...

Emiriana Sako: Këta që janë të federuar apo këto që janë pjesë e...? 

Ardian Muka: Janë të fedruar por ndofta dhe jo... Edhe ata që mund të mos jenë të federum, por që janë sportdashës dhe dun ta shfrytëzojnë përditë. Të jepet mundësia që të krijohet një abone për ato. E bëmë si propozim nga ana e Nënkryetarit, se ju nuk ishit...
 
Emiriana Sako: Po...

Ardian Muka: E mori shënim dhe tha do ta shofim si mundësi. Këte do të kërkoja që mundësisht ta transmetoni...

Emiriana Sako: Po dakord, por do kemi mundësi që ta bëjmë ndofta edhe në një mbledhje të posaçme domethënë, sepse është një rekomandim, kështu që...

Ardian Muka: Okej...

Emiriana Sako: Ato nuk është se... Ndërmarrja është, është ngritur si strukturë, por nuk ka hyrë në fuqi akoma dhe këto tarifa janë vendosur duke pas në konsideratë vlerën e tregut, 50% më pak se sa tregu. Të paktën për rastet e këtyre sporteve që janë më të zakonshme le të themi. Dhe kjo është vendos në mënyrë që të kemi njëfarë kujdesi dhe njëfarë buxheti të vogël që të shkojë për mirëmbajtjen e terreneve sepse, realisht bashkia është ajo që i ndërton, por mirëmbajtja pastaj do të vijë pastaj dhe nga përdoruesi dhe jo vetëm nga ne që e kemi. Do ta marrim në konsideratë edhe këtë rekomandim, sepse thashë, nuk ka filluar ende nga puna Ndërmarrja. Me kalimin e kohës do mund të shtojmë edhe kërkesa të tjera.

Ardian Muka: Një kërkesë tjetër është përsa i takon tarifës së përpunimit të mbetjeve të ngurta, është faqja 15, ku thuhet është hequr si, si zë. Atëhere, rekomandohet thotë do të hiqet tabela nr. 33, e cila është lapsus, e pasqyruar, e papasqyruar në paketën fiskale. Tabela do të hiqet si mëposhtë: Pra, është tabela 33, tarifat e përpunimit të mbetjeve: tarifat e mbeturinave voluminoze 1500 lekë për tokë, tarifa e depozitimit të mbetejeve urbane e të ngurta jo të rrezikshme nga të tretët në vendgrumbullimin e mbetjeve të Bashkisë Durrës 100 lekë për metër katrorë. Tarifa, pagesa e tarifës bëhet në datën 5 të muajit pasardhës. 
Pra, me heqjen e kësaj çfarë presupozohet? 

Emiriana Sako: Ne nuk kemi në Durrës nji..., nuk kemi në Durrës nji vend-depozitim të mbetjeve inerte, kështu që, kjo vjen sepse ti nuk e ofron këtë shërbim në qytet. Që do të thotë, në rast se do kemi hapësira për ta ngritur këtë strukturë, do kemi edhe tarifat përkatëse për shërbimin.

Ardian Muka: Pyetja ime është, përderisa nuk kemi tarifë dhe nuk jepet shërbimi, qytetarët si do ta zgjidhim këtë hall? Pra, dikush që ka për të hedhur mbeturina të ngurta, nga shembja, nga rikonstruksioni i shpisë apo një sipërmarrje? 

Emiriana Sako: Kemi përfunduar nji, kemi përfunduar nji projekt. Vetëm këtë muaj bëmë marrëveshjen, kontratën, le të themi, me një fond të huaj ku do të bëjmë masterplanin e menaxhimit të mbetjeve. Pra, do të bëjmë të gjithë, reflektimin e nji situate të gjendjes ekzistuese dhe planit që do të na dali nga kjo në qoftë se ne kemi hapësirë. Por thelbi i këtij studimi do të jetë përmirësimi i shërbimit që ofrojmë dhe ngritja e mundësisë së një stacioni transferimi. Pra, studimi i vizibilitetit për përcaktimin stacionit të transferimit, i cili është shumë i domosdoshëm dhe, mbas këtij studimi, në qoftë se do të gjejmë hapësira për të ngrit dhe nji hapësirë për caktimin e mbetjeve inerte, do ta kemi..., e kemi si kriter të studimit për ta, për ta bërë. Në rast të kundërt pastaj, ka subjekte të liçencuar që bëjnë depozitimin e tyre, qoftë ata që kryesisht subjektet ndërtuese jo qytetarët, shkojnë për të bërë depozitimin në rast nevojash që kanë.

Ardian Muka: Pra, në këtë rast nuk do të jepet shërbim, po thoni, nga ana e bashkisë, por privatët, qytetarët do duhet të shkojnë tek tarifat dhe tek shërbimet që japin, japin privatët. Faleminderit. Këto kisha.

Ani Dyrmishi: Faleminderit. Zoti... 

Ardian Muka: Kisha edhe diçka. Përdorimi i territorit për sipërfaqe të plazheve. Unë i hodha një sy por nuk e gjeta. Ku kategorizohet, pra ato që marrin në... në përdorim ?

Emiriana Sako: Plazhet me qera...

Ardian Muka: Plazhet me qera...
 
Emiriana Sako: Gjatë verës...

Ardian Muka: Nuk e gjeta në tabelat e tarifave. 

Emiriana Sako: ... tarifa?

Ardian Muka: Kush mund të më ndihmojë?

Emiriana Sako: ... është patjetër..., është patjetër... dhe mund të ketë qenë material që...

Ardian Muka: Në materialin që na keni sjellë...

Emiriana Sako: Mbase mund të kesh vetëm atë që ka ndryshuar atëhere, sepse ky është nji, është nji vendim i marrë që në 2019 apo ‘20. 

Mynir Konesha: Është faqja 39...

Ardian Muka: Faqja?

Mynir Konesha: 39... Te vendimi... në projektvendimin... ... 

Ardian Muka: Unë shoh relacionin.

Mynir Konesha: Jo tek projektvendimi.

Ardian Muka: Okej, në qoftë se s’ka ndryshim, nuk kam ndonjë koment. Faleminderit.

Ani Dyrmishi: Zoti Myshketa.

Jonuz Myshketa: Përshëndetje të nderuar kolegë. Përshëndetje zonja Kryetare! 
Në lidhje me pikën 5, dua të parashtroj disa pika. Në lidhje me taksën mbi ndërtesën, në njësitë administrative Durrës - Shkëmbi i Kavajës – Gjiri i Lalzit flitet për tarifë ndërtimi dhe shërbimi për biznesin e madh është 202.5 Lekë/m2/vit. Është e njëjta taksë që po funksionon dhe për biznesin e vogël. Ndërkohë, njësia administrative Katund i Ri, Manëz etj, bëjnë një diferencim, i cili është i drejtë dhe kërkojmë që e njëjta gjë të aplikohet edhe për biznesin e vogël për shkak të, për shkak të asaj ç’ka prodhon dhe asaj ç’ka realizon biznesi i vogël. Pra, përmirësohet dhe ulet taksa për biznesin e vogël dhe për taksën e ndërtesës, të mos jetë e njëjtë me taksën e biznesit të madh. Besoj, do lehtësonte një barrë fiskale për bizneset e vogla, të cilat janë në vështirësi reale.

Luan Dajko (Drejtor i Drejtorisë së TTV në bashki): Mirëdita.

Jonuz Myshketa: Po, mirëdita. 

Luan Dajko: Taksa e ndërtesës, është një taksë e caktuar me vendim të Këshillit të Ministrave, datë 18.03.2015, ku mbështetet mbi metodologjinë e përcaktimit thotë, të, në bazën e kritereve të dërguara nga Këshilli i Ministrave. Të gjithë bashkitë e Durrësit, kanë çmimin mesatar, nga të cilët ndërtohet taksa e bizneseve, për biznesin e madh, për biznesin e vogël, si dhe për taksën e popullatës dhe çmimi mesatar i qytetit për Durrësit deri tani, nuk e di e kanë hequr apo jo, është 67.500 mijë lekë të reja, mbi bazën e të cilit me 0.12% llogaritet taksa për biznesin dhe 0.05 taksa e popullatës dhe mbi bazën e kësaj ka dalë çmimi 202 për... lek/ m2 në vit. E njëjta gjë është, si për biznesin e madh dhe për biznesin e vogël. Është e shoqëruar me një tabelë ku janë shënuar të gjithë tipet dhe llojet e aktiviteteve, ku për biznesin e madh është çmimi 67 lekë për prodhim, prodhimin... Biznesi i madh i zakoshëm, tregti, shërbime e të tjera, është i barabartë me biznesin e vogël. I vetmi ndryshim që kemi bërë, që kemi dy vjet që ka kaluar në paketën fiskale përpara dhe nuk është ndryshuar, është bërë për ish komunat dhe bashkitë, ku i lejon kompetencë veprimi qeverisë që të ulë -80 ose + 80 dhe ne për shkak të, të nivelit të shërbimeve që kanë, për shkak të xhirove që bëjnë, etj, etj... e kemi parë të arsyeshme, që atyre ia kemi çu çmimin me 157 lekë nga 202. Ashtu përcaktohen edhe taksat mbi, mbi parkimin e hapur, edhe taksa mbi parkimin e mbyllur. Aty përcaktohen edhe për ato që janë zona industriale të mëdhaja, ku çmimin e kanë në 45 lekë, dhe janë shumë më tepër se mund të kenë mbi 15 metra katrorë. Pra vijnë me tabelë, nuk varen nga ne.

Jonuz Myshketa: Jo, ekzakt, me të njëjtën logjikë, argumentova edhe taksën e biznesit të vogël, duke qenë se tatohet më pak dhe ka një xhiro më të vogël se sa biznesi i madh taksës, si një ndihmë për biznesin e vogël. Siç është përcaktuar në njësinë administrative jo në Durrës dhe Ishëm.

Luan Dajko: ...Arsyeja... E kuptova. Tani arsyeja është kjo... 

Jonuz Myshketa: E njëjta arsye të reflektohet këtu, sepse besoj bie barra...  

Luan Dajko: Me planifikimin që bëjmë për buxhetin, me të ardhurat e veta, nga burimet tona, taksa që zë 40 deri në 42% është taksa e ndërtesës, taksa e pasurisë. Ne kemi pas probleme me taksën e popullatës, për shkak të problemeve që ka Durrësi, të emigracionit, të popullatës, të adresave, të njerëzve që janë apo nuk janë, të migrimit etj, etj. Ne kemi pas shumë probleme me të ardhurat dhe nëse është 40% e këtyre të ardhurave, nëse do ta ulim dhe në qytet, ku ka numrin më të madh të bizneseve, i bie që të mos planifikojmë as investime, asgjë. Dhe është parë me një sy, pa i rënuar, sepse, me një logjikë të thjeshtë 202 lekë/ metër katror, çdo biznes që punon në vit, në vit, mund t’i bjeri, bizneseve të zakonshme, nuk po flas për të mëdhajat që e kanë më të ulët, i bie të paguajë një taksë 20 të vjetra, 60,70,80 mijë lekë në vit. Pra nuk është ndonjë konsum i madh po ta mendosh për 12 mujët e vitit në raport me qeratë që përdorin, etjera...

Jonuz Myshketa: Ok sipas llogjikës tuaj. Unë do të sugjeroja të njëjtën logjikë..

Luan Dajko: Faleminderit.

Jonuz Myshketa: Të lutem, faleminderit juve. 
Në lidhje me tarifat, të cilat..., jam shumë dakord. Tarifat dhe për parkimet publike, nuk flas vetëm për tarfiat e parkimeve publike për ato zona të cilat janë sheshe, po flasim për parkimet në rrugë, të cilat do jenë të vijëzuara dhe pyetja ime është: Vlera ose plani tarifor i këtyre tarifave, ku është bazuar? A janë të ndërtuara ambientet ku do vendosen këto parkime? Pra, ka një plan në lidhje me to? Dhe si do të trajtohen rezidentët, banorët në lidhje me këte plan tarifor?

Emiriana Sako: Ne kemi pasur nji program pune për biznesin, pra, jepnim shërbim për parkim me pagesë ditore për biznesin. Kemi shtuar këtë vit sheshet dhe rrugët, pra kur themi tarifat për parkimet në sheshe, të gjitha tarifat, do jenë vetëm për akset rrugore..., shoqëuar kjo me një vlerë në buxhet rreth 15 milion lekësh të reja në vit, të cilat do të shërbejnë për të blerë pajisjet për këto objekte, për këto sipërfaqe. Tre pikat që keni, që do të fillojmë dhe do ta shtrijmë pastaj edhe në vitet e tjera, janë parkimi pas, tek Shëtitorja “Taulantia”, është tek Muzeu dhe tek Pallati i Sportit, së pari... me tarifa të përcaktuara këtu. Do të bëjmë prokurimin përsa i takon pjesës së blerjes së pajisjeve dhe besojmë që nga mesi i vitit, mund të fillojmë implementimin. Pra, pas Majit ose Qershorit. Përsa i takon rrugëve, jemi duke punuar. Mendojmë që ta filojmë projektin, sigurisht që ato do të kalojnë sërish në Këshillin Bashkiak. Do ta fillojmë projektin me akset kryesore ku nuk ka, pra që janë akse kryesore lidhëse dhe jo rrugë lagjesh, siç është rruga e Portit, shëtitorja “Taulantia” apo rruga “Taulantia” kryesorja apo rruga “Pavarësia” e Plazhit dhe mendoj që do të,  pra do të kemi një proces të digjitalizuar të marjes së të ardhurave dhe për sistemin e telefonisë për vjeljen e të ardhurave. Jemi duke punuar, por më të detajuar, do të miratohet, thashë, në Këshill Bashkiak për akset me emrat publikë. Ndërsa për rezidentët është më e komplikuar problematika sepse këto janë, realisht ka shumë familjet të cilat jetojnë në lagjen 1 po them, ndërsa gjendjen civile e kanë në lagjen 4, po themi. Këto, jemi duke punuar për të nxjerrë një plan se si do t’i ndajmë me zona dhe se si do ta implementojmë pastaj pjesën e pagesës pra do të jenë falas për qytetarët rezidentë ose do të monitorohet gjatë kohës në lagje të caktuara. Problematika më e madhe është në lagjet kryesore të qytetit... pra nuk e kemi në gjithë Durrësin të shtrirë këtë problem dhe mendojmë që do të nxjerrim një plan konkret shumë shpejt për mënyra se si do operojmë edhe me qytetarët.

Jonuz Myshketa: Okej, faleminderit. 
Besoj brenda 2024-s kjo do realizohet.

Emiriana Sako : Po, po.

Ani Dyrmishi: Ke pyetje tjetër, zoti Myshketa?

Jonuz Myshketa: Urdhro? 

Ani Dyrmishi: Ke prapë, po them?

Jonuz Myshketa: Po, kam edhe një pyetje tjetër. Në lidhje me, e shtrova edhe gjatë mbledhjes së Komisionit të Ekonomisë është për taksën e përkohëshme të arsimit, e cila këtë vit i mbaron afati i maturimit tre vjeçar për të cilën është përcaktuar për kaq vite. Doja të dija, se sipas ligjit për taksat e përkohëshme, kam parasysh mbledhjen e tyre për disa projekte të veçanta. Pyetja ime është që : Sa është mbledhur deri tashmë dhe cilët janë projektet për të cilën kjo taksë ose fondet e saj, ku do alokohen?

Emiriana Sako: Ne e kemi deri në 2024-n vitin në të cilën do ta implementojmë taksën dhe pastaj nuk do ta përsërisim më. Fondin..., nuk e di, e ka, e ka drejtoria përkatëse se sa është, por ndërkohë që më jep përgjigje specialistja për fondin sa është mbledhur, destinacioni ynë do të jetë pikërisht tek shkollat, kopshtet dhe terrenet sportive të këtyre shkollave. Sepse kështu e kemi që kur kemi miratuar projektvendimin, taksën dhe këtë relacion. Jemi duke parashikuar projektet për shkollat në qytet të cilat nuk kanë palestra të mbyllura, mund të përmendim këtu edhe dy objekte të tjera të cilat jemi duke hartuar projektet, për..., dhe ky buxhet dhe ky fond i mbledhur do shkojë 100% tek godinat arsimore. Nikoleta e ke atë...? Vlerën, vlerën... ...

Nikoleta Rusha (Përgjegjëse Sektori arsim-kulturë): Vlera për vitin e parë të taksës për vitin 2022, është 18 milion e mbledhur nga biznesi i madh. Në vitin e dytë të taksës, që është viti ’23... për 11 mujorin, kemi 24 milion e 800. Kurse për këtë vit do të shohim dhe që në vendosjen e taksës ne kemi thënë se cila do jenë priorietet, një nga të cilët është edhe pyetja që keni bërënë lidhje me kopshtin e Hamallajt që në njësinë administrative, kopshtin e Shkallës, kopshtin Kamberas dhe gjithashtu midis atyre kopshteve dhe shkollave 9-vjeçare që kanë mungesë të palestrave, kemi menduar që të bëjmë terrene sportive të mbyllura, në mënyrë që t’i japim mundësinë, që ato të kenë mundësi të bëjnë orën e fiskulturës dhe aktivitetet si komunitet meqë janë qendra komunitare në kuadër të realizimit të këtyre projekteve. 

Ani Dyrmishi: Faleminderit.

Jonuz Myshketa: Pra, vlerat, vlerat janë që ju...

Nikoleta Rusha: 18 dhe 24.

Jonuz Myshketa: Po, 18 dhe 24. Pra, parashikimi që keni bërë përpara dhe pjesën e taksave dhe e mbulojnë. Pra, siç tha zonja këto fonde janë të caktuara dhe të paracaktuara si do alokohen. Parashikimi për vitin 2024, ka nai rritje besoj ë?

Nikoleta Rusha: Parashikimi që është bërë në momentin e studimit ka qenë 44 milion në qoftë se i gjithë biznesi do të paguante, por fatkeqësisht jo të gjithë e kanë paguar taksën, prandaj çdo vit vlera është kaq.

Jonuz Myshketa: Po, faleminderit.

Ani Dyrmishi: Zonja Shemsi.

Edlira Shemsi: Në lidhje me atë që tha zoti Muka përpara, për dhënien me qera të sipërfaqeve të plazheve private. Mbledhja e taksave nga bashkia e Durrësit, kërkesa për mbledhjen e kësaj takse dhe vlera e taksës së mbledhur do të thotë që, do vazhdojë e njëjta skemë e dhënies së këtyre sipërfaqeve subjekteve private, pjesë e këtyre taksave do të jetë për të financuar infrastrukturën e plazheve publike, të cilat dihet që në Durrës kanë qendë pothuajse inekzistente në sezonin e kaluar? Kjo është pyetja e parë. 
Pyetja e dytë, që sapo e përmendi zoti Myshketa për punën e parkimeve, është problem goxha në Durrës, që të gjithë ne që jetojmë në Durrës e dimë sa problematikë e madhe është kjo sidomos kur kthehemi nga puna, por atë e konsumoi zoti Myshketa, unë do kaloj te parkime për invalidët. Në bazë të VKM-së të vitit 2021, është e parashikushme, pra është obligative në ligj që mbi 10 vende parkim dhe duhet menduar një vend për invalidët dhe mbi 50 vënde duhet të mendohen 3 vende për invalidët. Kjo duhet një paketë e veçantë nga bashkia për të planifikuar vëndet për invalidët. Është planifikuar në buxhet një zë i tillë, domethënë si do zgjidhet kjo punë apo jo? 
Pyetja e tretë, në lidhje me VKM-në 2018, për fondin që duhet të ketë bashkia Durrës, është një fond që obligohet nga VKM-ja për fëmijët e rrugës dhe fëmijët me probleme sociale. Në fakt, bashkia e Durrësit nuk është se s’është marrë fare me këtë punë, sepse zyra qëndore në bashkëpunim me qendrat rezidenciale dhe me shoqatata kanë, kanë plan-projekte për dhe me bashkinë e Durrësit. Pra, janë marrë me problematikën e fëmijëve të rrugës dhe atyre me probleme sociale, por nga këto 60 fëmijë përshembull të evidentuar vitin e kaluar, 26 kanë arritur të marrin suport. Është menduar ky fond i veçantë në bazë të VKM-së që e obligon bashkinë të ketë një zë të veçantë në buxhet për fëmijët e rrugës dhe për ato me probleme sociale? 
Pyetja e katërt, në lidhje me gratë me probleme sociale dhe me probleme ekonomike. Edhe këtë vit, bashkia e Durrësit ka qendra rezidenciale, ka qendër në bashki, zyrën në bashki dhe në bashkëpunim përsëri me shoqatat që kanë plan-projekte në bashkinë e Durrësit, ka dhënë suportin për gratë me probleme sociale, por numri i grave i regjistruar me të tilla problematika, në raport me ato që kanë marrë këto suport, është shumë i vogël. Është menduar një fond i veçantë apo kjo do zgjidhet, si të thuash, hap pas hapi, sipas rasteve përsëri që do të kenë problematikat? Faleminderit.

Ani Dyrmishi: Faleminderit. Zonja Sako.

Emiriana Sako: Po. Atëhere, plazhet ka një VKM për plazhet, që ka qenë 60..., 80, 20%. 
80% privat dhe 20% publik. Vitin që shkoi ndryshoi. Po ashtu edhe VKM-ja e ‘22-shit, le të themi dhe u bë këtë vit 70 - 30 dhe zbatohet në qytetin e Durrësit. Pra, në qoftë se shikojmë, vetëm në zonën e plazhit dhe mendojmë gjithë sipërfaqen 30% atje, kjo pastaj dalim te opinioni juaj, që nuk ka më, janë... Por në qoftë se shohim gjithë territorin e Durrësit, ne kemi zona, në të cilat mendoj edhe e kalojmë 30 %-shin e hapësirave të plazheve publike, sepse Durrësi ka një vijë bregdetare rreth 60 km, që do të thotë është zona e Ishmit, është zona e Katundit të Ri që kanë, kanë hapësira publike. Fondet e mbledhura me këto taksa të vendosura për plazhet, shkojnë respektivisht në infrastrukturë, pra kur them që kemi bërë punë në Ishëm, apo kur them që është bërë në zonën e plazhit, në sinjalistikë, do të thotë që kemi gjeneruar të ardhurat nga këto taksat që shkojnë në destinacione, patjetër që i shërben të gjithë qytetarëve por edhe turizmit në mënyrë të veçantë.
Parkimi për invalidët... 

Edlira Shemsi: Mundem...

Emiriana Sako: Unë nuk të ndërpreva. Ta mbaroj unë dhe vazhdo. Parkimi për invalidët nuk ka një plan specifik, por ka buxhet për sinjalistikë, sinjalistikën publike të bashkisë së Durrësit, ku ne, rast pas rasti, mirëmbajmë çdo vit për, për pjesën e sinjalistikës horizontale dhe vertikale. Në pjesën e zonës së së shëtitores, atje ku është parkimi publik, ka hapësira për personat me aftësi ndryshe, ka pranë bashkisë, ka pranë rrugës..., pra ka vende që unë di dhe janë vendosur së fundmi. Por kjo është një dinamikë e cila është në vazhdimësi, është puna jonë e përditshme të evidetojmë le të themi, të mirëmbajmë sinjalistikën jo publike. Vetëm në qoftë se keni ndonjë rast. Edhe në institucion ka vendparkimi për personat me aftësi ndryshe, pra pranë institucioneve publike. Përsa i takon çështjeve sociale fëmijët, gratë..., kemi...

Edlira Shemsi: Gratë më probleme...

Emiriana Sako: Urdhëro?

Emiriana Sako: Kemi disa qendra të cilat... , kam Memen këtu drejtoreshën, e cila mund të më japi një panoramë më të detajuar për këtë. Çdo vit e kemi buxhetin në rritje për strehim, për çështjet sociale le të themi. Buxheti i parashikuar për shërbimet sociale, për strehimin për 2024, në qoftë se do të flasim konkretisht për buxhetin, do të jetë milion lekë 220 milion lekë ose 5% e buxhetit. Fondi për mbështetjen financiare për kategoritë e familjeve të përjashtuara nga skema e ndihmës ekonomike për 2024-n, do të jetë 7 milion lekë ose 16% më i madh se në 2023-shin. Kemi 6 qendra sociale me një fond prej 50.8 milion lekësh. Gjatë 2024-s, është, krijohet mundësia e Njësisë së Vlerësimit të Nevojave për Referimin për Shërbimet Sociale. Subvencionojmë Komisionin e Pagesës për personat me aftësi ndryshe për 5300 persona. Nga të ardhurat e bashkisë me një fond prej 8 milion lekësh do të mbështesim 150 familje në nevojë me bonusin e qerasë, me 50% të bonusit të qerasë. Subvencionojmë tepricat mbi interesin 3% të kredisë për 79 familje përfituese, të cilat kanë arritur, pra numri është shumë herë më i lartë nga ai që bashkia e Durrësit, por këto janë ata që arrijnë të bëjnë proçedurat gati, le të themi. Dhe do të vazhdojmë punën për mirëmbatjen e banesave sociale, ku kemi nevojë të përvitshme për të ndërhyrë në to. Nga ana tjetër, vetëm pak, pak ka që kemi hapur qendrën e re rezidenciale, e reziliencës në qytetin e Durrësit. Është një Qendër në qendër të qytetit, që ka për qëllim jo vetëm t’i ofrojë shërbim grave në nevojë familjes, fëmijëve, por ka për qëllim edhe t’i integrojë ato në tregun e punës dhe të bëhen të pavarura ekonomikisht. Puna jonë do të vazhdojë. Këto qëndra i kemi pothuajse në të gjitha njësitë administrative, por është një dinamikë gjithmonë, një punë gjithmonë që avancon, sepse kemi dhe shumë mbështetje nga donatorë dhe partnerët tanë, të cilët janë në vazhdimësi për të hapur qëndra të reja për të dhënë shërbime më të detajuara sidomos për gratë dhe fëmijët. Shumë faleminderit.

Edlira Shemsi: Faleminderit juve.

Ani Dyrmishi: Faleminderit.

Edlira Shemsi: Në fakt, në fakt, në lidhje me këtë që juve thatë për sipërfaqen e plazheve që ato janë rritur në hartën e bashkisë duke filluar që nga Ishmi e në vazhdim në gjithë vijën bregdetare që durrësi realisht e ka të madhe. Problemi është që, këtu flasim për ata durrësakë të vjetër 75 vjeç e sipër, të cilët nuk e hapin atë faqen e bashkisë, sepse nuk kanë përcaktuar saktësisht se ky është një plazh publik me atë flamurin, me atë pankartën që të thuhet që është plazh publik dhe për më tepër që nuk mund të shkojnë ta aksesojnë kollaj, të shkojnë në Ishëm apo në gjithë vijën bregdetare që... ...

Edlira Shemsi: E para... 

Emiriana Sako: Nuk thashë ka vetëm në Ishëm, në lagjjen 1 ka dy plazhe, ka një te Kështjella dhe një pak më poshtë se spo i përmend emrin tani lokalit vjetër, që janë plazhe publike ku mund të shkojnë persona.

Edlira Shemsi: Ashtu është, por këta durrsakët e vjetër që po flasim dhe Durrësi është i tillë tashmë, këta na çonin neve edhe foto duke bërë plazh aty te gurët, shtrirë tek gurët... 

Emiriana Sako: Domethënë, është te shëtitorja “Taulantia”, që ne e pastrojmë çdo vit para sezonit dhe është shumë mirë për të bërë plazh publik.

Edlira Shemsi: Unë besoj dhe jam shpresëplotë, dhe dua të besoj që do të bëhet për më tepër për gjithë qytetarët e Durrësit, sidomos për këto durrësakët e vjetër që janë rritur dhe këtë dashurinë për detin e kanë të përjetshme.
E para. E dyta, për këto parkimet... 

Ani Dyrmishi: Jemi tek paketa fiskale, jemi tek paketa fiskale...

Edlira Shemsi: Të lutem 
[flasin njëzëri]

Ani Dyrmishi: Zonja Shemsi, të lutem!  O Eda, të lutem pra, se je jashtë rendit të ditës.

Edlira Shemsi: Fond të veçantë për invalidët, përveç fondit të sinjalistiksë, sepse ato janë të aksesueshme jo vetëm ato të qytetit, por edhe në çdo njësi administrative. 
E treta. Në lidhje me fondin për fëmijët e rrugës, me VKM është obligativ dhe ai fond duhet të përfshihet në buxhetin e bashkisë. Fondi për fëmijët e rrugës dhe për fëmijët me probleme sociale dhe këtu konsistonte dhe pyetja ime që ne e kemi përfshirë këtë zë, zërin për qendrat rezidenciale, të cilat sigurisht janë një suport dhe duhet një fond i veçantë.

Emiriana Sako: Si do t’i mbështesim? Po përmes qendrave pra i mbështesim fëmijët e rrugës...

Edlira Shemsi: Po dhe sa % është, është ky fond i përcaktuar në buxhetin e bashkisë? Se për këto fëmijë ka një VKM e veçantë.

Ani Dyrmishi: Faleminderit.

Edlira Shemsi: Faleminderit.

Ani Dyrmishi: Po. Zonja Ngota.

Zhuljeta Ngota: Përshëndetje. Në lidhje me mbledhjen e taksave, a keni menduar për lagjen 13 që të ketë një kopësht dhe një çerdhe? Se për nga numri i popullsisë duhet.  Faleminderit.

Emiriana Sako: Po, është një shqetësim që na është ngritur shpeshherë nga komuniteti i zonës, sepse është lagjje e madhe e cila ka një popullsi të konsiderueshme gjatë gjithë vitit, jo vetëm gjatë sezonit turistik. Gjatë sezonit 2 apo 3-fishohet. Por hapësirat në plazh janë të kufizuara. Jemi duke parë mundësinë e shpronësimit të pronave të cilat mund të jenë të pa, të parealizuara, si me thënë, të pandërtuara për të bërë mundësinë, për të bërë një analizë që a ka hapësira për të ndërtuar një shkollë apo jo. Kopshte kemi brenda “Bajram Currit” apo shkollës tjetër që është aty, por ka nevojë komuniteti dhe për nji, dhe për nji objekt tjetër. Kështu që jemi duke shfrytëzuar gjithë potencialin që kemi për të bërë të mundur krijimin e një hapësire, ndoshta duke prishur disa objekte të vjetra që kemi në pronë të bashkisë, për të bërë të mundur ndërtimin e kopshtit. Por kjo do marri kohën e vet, nuk është një proces që bëhet. Besoj se brenda 2024-s do të kemi bërë një plan konkret për këto dy shqetësime që ju ngritët.

Zhuljeta Ngota: Faleminderit.

Ani Dyrmishi: Komente të tjera përsa i përket pikës 5, kemi?

Luan Nezha: Kam unë.

Ani Dyrmishi:  Po zoti Nezha.

Luan Nezha : Përshëndetje. Unë kisha dy pyetje dhe një sqarim.  Kusha pyetje kur do filloj shkolla e Vadardhës, gjimnazi i Manzës... ...

Ani Dyrmishi: Zoti Nezha, të lutem. Jemi duke shqyrtuar pikën 5. Ose ju s’dini me lexu, ose une s’di me drejtu. Pika 5 është për taksat dhe tarifat  vendore. Kur të shkojmë tek pika 6, flit. 

Luan Nezha: Okej, e lëmë tek pika 6.

Ani Dyrmishi: Atëhere, komente të tjera përsa i përket pikës 5, kemi? 
S’kemi komente. Kalojmë në votim. 
Kush është pro mirtaimit të pikës 5? 
... Numëroji i çik... ... 29 pro. 
Kundra? ... 
Atëhere 29 pro, 11 kundra, miratohet.

Dorina Milja : S’del numri në sallë për pro.

Ani Dyrmishi: Atëhere, votohet edhe një herë. Pro? Atëhere 31 pro, 11 kundra.
Miratohet pika 5. 
· Kalojmë në projektvendimin për pikën 6. I japim fjalën Komisionit të Buxhetit, Financës dhe Taksave-Tarifave, zotit Xhelilaj.

Rolant Xhelilaj: Komisioni e shqyrtoi me seriozitet dhe Komisioni me 1 votë abstenim, të zotit Myshketa, është dakort të kaloj për miratim në Këshillin Bashkiak. 

Ani Dyrmishi: Faleminderit. Komente përsa i përket pikës 6? 
Zonja Kryetare ka këkuar fjalën.
Po, zonja Kryetare.

Emiriana Sako: ... një pasqyrë për të gjithë...

Ani Dyrmishi: Afrohu tek mikrofoni të lutem.

Emiriana Sako: Doja të bëja një përmbledhje të shkurtër për buxhetin. Ju të gjithë e keni materialin por meqenëse kemi dhe median prezent, disa shifra se ku konsiston ky buxhet i 2024. Me këtë buxhet afatmesëm ’24 – ’26, do zbatojmë në mënyrë të integurar informacionin mbi parashikimet dhe burimet, përcaktojmë objektivat dhe si do shpenzohen ato. 
Gjatë procesit të  programimit buxhetor janë organizuar 18 dëgjesa publike, të shtrira në të gjitha njësitë adminsitrative me rreth 420 pjesëmarrës gjithsej. Buxheti i Bashkisë Durrës për vitin 2024 do të jetë 4,5 miliard lekë ose 14% më i lartë se sa ai i vitit 2023. Ky buxhet do të financohet 57% nga të ardhurat e veta, që janë të ardhura të 2024, si dhe ato të trashëguara nga viti 2023 dhe 43% e tyre do të fiancohet nga transfertat e buxhetit qendror, të cilat vijnë si transfertë e pakushtëzuar dhe transfertë sektoriale. Të ardhurat nga burimet e veta të Bashkisë për vitin 2024 janë planifikuar në vlerën 2,34 miliard lekë ose 11% më shumë se plani i vitit 2023. Këto të ardhura përbëhen 48% taksat lokale, 14% taksat e ndara, 34 nga tarifat dhe 4 nga të ardhura të tjera. Peshën specifike më të madhe e zënë të ardhurat nga taksat mbi pasurinë dhe e dyta nga taksa e ndikimit në infrastrukturë, përsa i takon lejeve të ndërtimit. 
Të ardhurat nga taksat lokale parashikohen në vlerën 1,13 miliard lekë me rritje 17%. Në këtë grup të ardhurash me rritjen më të madhe është planifikuar taksa e shërbimit hotelier dhe taksa e ndikimit në infrastrukturë. Edhe në vitin 2024 do të aplikohet taksa e përkohshme mbi arsimin dhe është viti i tretë dhe i fundit që aplikohet kjo taksë. 
Të ardhurat nga taksat e ndara janë parashikuar në vlerën 315 milion lekë, me rritje 9%. Në këtë grup taksash rritjen, rritjen më të madhe e kanë të ardhurat nga taksa mbi të ardhurat përsonale, bazuar kjo në reformën e rritjes së pagave, kurse të ardhurat nga transaksioni i pasurive të paluajtëshme sipas planifikimit të bëre nga Agjensia e Kadastrës për vitin 2024 parashikohen të jenë 50% më pak. 
Të ardhurat nga transfertat e buxhetit të shtetit janë 1, 97 miliard lekë ose 14% më shumë se vitit 2023. Brenda këtyre transfertave është parashikuar edhe efekti financiar qe vjen nga rritja aktuale e pagave. Për vitin 2024 shpenzimet parashikohen të jenë në 4,49 miliard lekë. Sipas natyrës ekonomike ato përbëhen nga shpenzimet e personelit, pra, paga dhe sigurime shoqërore, shpenzimet korrente dhe ato kapitale. Shpenzimet e personelit parashikohen të jenë 1, 69 miliard lekë dhe të përbëjnë 38% të buxhetit. Parashikohen me një rritje prej 14%. Gjatë vitit 2024 numri total i punonjësve do të financohen nga buxheti i Bashkisë, që do të financohen nga buxheti i Bashkisë është 1920. Numri më i madh i të punësuarve është në çerdhe, kopshte, shkolla me një total prej 584 veta dhe në programin e menaxhimit të mbetjeve 488 veta. Këtu kemi, pra, dy Ndërmarrjet e pastrimit të qytetit. 
Shpenzimet korrente do të përbëjnë 30% të buxhetit, dhe ato prashikohen pothuajse të jenë në të njëjtin nivel me vitin 2023. 
Për vitin 2024 fondi i parashikuar për shpenzime kapitale do të jetë 1,4 miliard lekë, ose 32% më shumë se viti 2023 dhe do të përbëjnë 31% të buxhetit të vitit 2024. Ato kanë burim financimi të ardhurat e veta të Bashkisë. 
Në planifikimin e investimeve për vitin 2024 janë mbajtur në konsideratë të gjitha detyrimet kontraktuale për projektet dhe investimet në vazhdim. Janë 6 kontrata të lidhura për 6 objekte në proces, të cilat përfundojnë në 2024 me një fond total 370 milion lekë. Për vitet ’24 - ‘26 parashikohet të realizohen 42 kontrata investimesh. Për 40 objekte financimi fillon që në vitin 2024. Shpenzimet kapitale do të jenë të shpërndara në 12 programe buxhetore. Peshën specifike më të madhe me 29% e zënë investimet në arsim, dhe pas tyre investimi në rrjetin rrugor.
Për vitin 2024 Bashkia do të financojë 18 programe buxhetore, pra. Peshën specifike më të madhe e zë arsimi dhe progami i menaxhimit të mbetjeve. Këto programe të marra së bashku përbëjnë 43% të buxhetit për 2024-n. 
Në qoftë se flasim për programet në mënyrë të veçantë, ai i arsimit për vitin 2024 parashikohet të ketë një buxhet prej 972 milion, me peshën specifike më të madhe në buxhet, me 22%, krahasuar me 2023. Do të jetë 17% më i lartë. Gjatë 2024-s, hapet kopështi i ri me 5 grupe në zonën e re të rindërtuar pas tërmetit në njësinë administrative Manëz. Pra në vitin 2024 do të kemi 57 kopshte me gjithsej 3400 fëmijë përfitues. Për 2024-n shtohen 3 kopshte me ushqim duke e çuar në 14 numrin e kopshteve me ushqim dhe me një numër total prej 1400 fëmijësh, pikërisht në këto, këto objekte. Gjatë 2024-s është parashikuar të rikonstruktohet kopshti në fshatin Shkallë në njësinë administrative Manëz. Për vitin 2024 do të vazhdojmë të shpërblejmë financiarisht nxënësit me rezultate të larta. Me një fond total prej 4,5 milion lekë parashikohen të trajtohen 115 nxënës, nga klasa e nëntë deri në klasën e dymbëdhjetë. Me fondet nga të ardhurat e Bashkisë, do të fillojmë punimet për rindërtimin e dy shkollave të shembura nga tërmeti, të cilat kanë mbetur pa financim nga Programi i Rindërtimit. Pra, janë shkolla 9- vjecare Vadardhë dhe gjimnazi i Manzës. Që me miratimin këtu, do të vijë më tej, do të fillojmë menjëherë në muajin Janar me proçedurën e prokurimit për të bërë të mundur, shpresojmë që kryerjen e punimeve brenda vitit 2024. Në vitin 2024, gjithashtu, do të fillojë ndërtimi i godinës së re të shkollës 9- vjecare “Met Hasa” dhe do të vazhdojnë punimet për rikonstruksionin e shkollës 9-vjecare “Demokracia”. 
Programi tjetër “Menaxhimi i mbetjeve”. Në këtë program parashikohen 969 milion lekë, me një peshë specifike rreth 21%, duke u renditur i dyti pas programit të arsimit. Do të jetë në të njëjtin nivel me atë të vitit 2023. Brenda programit me rritje parashikohen edhe shpenzimet e personelit për efekt të rritjes së pagave. Në zerin investime janë parashikuar vetëm një fond prej 1 milion lekë për blerje pajisje TIK për 2 ndërmarrjet. Ky buxhet do të financohet nga të ardhurat nga tarifa e pastrimit në masën 38%, në transferta sektoriale që Qeveria jep për depozitimin e mbetjeve në masën 30% dhe pjesën tjetër nga taksat e tarifat e tjera. Gjatë vitit 2022 dhe 2023 janë vendosur në qytet 1460 kontenierë të rinj mbetjesh urbane dhe janë shtuar18 automjete flotës së makinerive të dy ndërmarrjeve që realizojë pastrimin e terrritorit dhe largimin e mbetjeve. Të ardhurat e arkëtuara  nga tarifa e pastrimit dhe largimit të menaxhimit të mbetjeve për vitin 2024 parashikohet që të jetë 370 milion lekë ose 6% më shumë se parashikimi i 2023-it. Niveli i tarifave të pastrimit do të jetë i njëjtë me atë të vitit 2023. Niveli i tarifës për abonentët familjarë është: në qytet 3500 lekë/vit dhe në Njësitë Administrative 1500 lekë/vit. Niveli i tarifës për biznesin është sipas sipas kategorive të biznesit duke respektuar parimin “ndotësi paguan”. Bashkia e Durrësit për vitin 2024 do të zbatojë projektin “Mbrojtja e mjedisit, atë që përmenda pak më parë, nëpërmjet menaxhimit të integruar të mbetjeve në Bashkinë e Durrësit”, të financuar nga Programi Italian-Albanian Dept  IADSA. Qëllimi i këtij projekti është të kontribuojë në zhvillimin e qëndrueshëm ekonomik dhe mbrojtjen e mjedisit nëpërmjet hartimit të planit të menaxhimit të integruar të mbetjeve si dhe hartimit të vlerësimit strategjik mjedisor të planit të menaxhimit të integruar të mbetjeve. Ky projekt parashikon aplikimin e praktikave më të konsoliduara në reduktimin e mbetjeve dhe optimizimin e kostove, rritjen e shkallës së ndërgjegjësimit dhe edukimin e brezave të rinj si dhe, patjetër, përdorimin e teknologjive të reja. 
Një program tjetër në kapitullin e buxhetit është rrjeti rrugor. Buxheti i këtij programi për vitin 2024 do të jetë 427 milion lekë, pra 9% e buxhetit. Fondi për investime për rrjetin rrugor të 2024 do të jetë 307,6 milion lekë. Janë planifikuar fonde për rikonstruksione të rrugëve në Njësitë Administrative Sukth, Ishëm, Rrashbull, Katundi i Ri, Manëz, me vlerën në total 100 milion lekë, kurse në qytet kemi 50 milion lekë, me të cilat parashikohen të rikonstruktohen rreth 1900 ml rrugë. Në vitin 2024 do të vahdojmë me përmirësimin e sinjalistikës rrugore me një fond prej 20 milion lekësh, për Ndërmarrjen Rruga për blerje asfalti, materiale dhe beton, është planifikuar në vlerën totale 55 milion lekë, duke shërbyer aty ku, ku është nevoja në qytet.  Do të pajisen  sheshet e parkimeve publike me pagesë me elementët e nevojshëm, fondi i planifikuar është 15 milion lekë. Do të vijojë rikonstruksioni i shëtitores “Taulantia”, segmenti nga Pista tek sheshi Sfinksi. Pra, segmenti ku kemi ato stolat me dërrasa, të cilat kërkojnë mirëmbajtje pothuajse të përvitshme. Ne kemi parashikuar ndërhyrje për ta përmirësuar situatën aty. 
Buxheti për shërbimet publike, buxheti në këtë program për vitin 2024 do të jetë 510 milion, ose 31% më i lartë se buxheti i 2023-it, me një peshë specifike prej 11%. Edhe për vitin 2024 do të vazhdojmë mbjelljen e pemëve të reja. Për këtë vit, kemi një fond prej 20 milion lekësh, për të, për të bërë më tej proçedurën përkatëse dhe gjatë vitit ‘22 dhe ‘23 kemi bërë mbjelljen, me fondet e Bashkisë, por kemi pas edhe donacione nga shumë bizneseve apo dhe objektet që kanë marrë leje ndërtimi, kanë bërë, kanë bërë pjesën e shërbimit të sipërfaqeve pyjore me pemë. Për gjatë ‘22 dhe ‘23-it, në qytetin e Durrësit janë mbjellë 3310 pemë. 
Gjatë vitit 2024 do të përfundojë rehabilitimi i zonës që preket nga zgjerimi territorial i varrezave te Qytetit të Durrësit. Do të vazhdojmë me rehabilitimin e ndriçimit të akseve në rrugë në rrugët kryesore me një fond total prej 30 milion lekësh, pra do të kemi rreth të 4500 ml akse rrugore që do të ndriçohen. Gjatë vitit ‘22 dhe ‘23 janë bërë dhe janë rehabilituar me ndriçim 32200 ml akse rrugore, të cilat janë bërë me ndriçim të teknologjisë LED. Do të vazhdojmë me mobilimin e hapësirave publike me elementë urban dhe sinjalistkë dhe për këtë qëllim është planifikuar një fond prej 30 milion lekësh. Gjatë vitit 2024 fillon funksionimi i Agjensisë së Parqeve Urbane, miratuar në dhjetor me Vendim të Këshillit Bashkik. Kjo Agjensi është financuar tërësisht nga buxheti i Bashkisë dhe do të admistrojë EcoPark-un me një sipërfaqe totale 155 mijë m2, ValaPark është me një sipërfaqe rreth 8000 m2, por edhe hapësirat e tjera të gjelbërta apo ato që ka, ato hapësira publike që ka Durrësi në territorin e tij. 
Shërbimet sociale nuk po i rikthehem meqenëse i përmëndëm pak më parë. 
Përsa i përket sportit, rinisë dhe kulturës. Në vitin ‘24 do të fillojë rikonstruksioni i plotë i Pallatit të Kulturës “Aleksandër Moisiu” me bashkëfinancim me qeverinë shqiptare dhe Ministrinë e Kulturës, veçanërisht. Në vitin..., në Janar të vitit 2024  përfundon projekti i Qendrës Rinore Multifunksionale, e bashkëfinancuar nga Agjensia Kombëtare e Rinisë, pra në qytet do të na shtohet një Qendër më tepër për të rinjtë e qytetit dhe, me një fond total prej 20 milion lekësh, do të mbështesim projektet dhe aktivitetet kulturore, sipas një kalendari, i cili, ka pasur një kalendar, ku do të miratohet në muajin Janar. Gjatë vitit 2024, do të vazhdojë gjithashtu mbështetja financiare për trajtim ushqimor për sportistët dhe trajnerët e tyre. 
Unë ju falenderoj për kohën dhe ju ftoj që, ta miratojmë të gjithë unanimisht buxhetin si nevojë direkte, një buxhet, i cili ka ardhur nga qytetarët e Durrësit dhe i shërben tërësisht qytetarëve të Durrësit.

Ani Dyrmishi: Faleminderit Kryetare.
Zoti Nezha. 

[bookmark: _Hlk155703476]Luan Nezha: Kryetarja u shpreh që Armatha dhe Manza do nisin në 2014-n.

Kontjana Kuçi: 2024-n.

Luan Nezha: Më fal, 2024-n.

Emiriana Sako: Në qoftë se e ke lexuar buxhetin, do të thotë që...

Luan Nezha: Po, po, e kam lexuar... ...

Emiriana Sako: ... tani, ne do ta miratojmë sot. Në Janar, do të hapet, do ngrihet grupi i punës për specifikimet. Projektet janë gati, pra janë të përfunduara, në Janar do kemi gjithë dokumentat ligjorë. Do ta hedhim për prokurim publik, i cili do të zgjasë besoj 45 ditë, pra aq hapësira kohore që do një proçedurë e cila nuk ka ankesa. Në qoftë se shkon me KPP, zgjatet proçesi i aplikimit, por shpresojmë që nuk do të ketë. Pra, po marrim rastin optimal. Për të filluar punën, besoj, në muajin Mars, në maksimum të...

Luan Nezha: Të paktën do të vazhdojnë në Shtator, sepse ju, me aq sa di, nuk e di a jeni në dijeni që, këto fëmijë dhe nxënës transportohen me autobuza dhe është pak problem sepse... 

Emiriana Sako: Kam, kam dijeni, patjetër.

Luan Nezha: ... sepse prindërit duke pritur, u shkon më shumë koha duke marrë e duke dërguar fëmijët në shkollë. 
Dhe pyetja tjetër është, tek tabela 6, pika, pika 4.7 është Gjykata Administrative gjobë dhe, është për t’u habitur, sepse në 2021-in, ju e nisni, ose bashkia, jo ju, me 39 milion e 500 lekë dhe në 2024 dhe 2025-n dhe e parashikoni që, që t’i gjobisni qytetarët e Durrësit me 500 milion lekë.

Emiriana Sako: 39 milion të reja dhe 500 mijë të vjetra?

Luan Nezha: Aq sa është shkrujt këtu i bie 39 milion lekë të reja besoj ose ka ndonjë një lapsus...

Joniada Musaraj: ... jo, shiko faktin i kanë bërë 3 zero.

Luan Nezha: ... po t’i bashkoj i bie të reja.

Emiriana Sako: Në bëjmë parashikim të buxhetit, nuk kemi qëllim që të gjobisim qytetarët, por ata që shkelin rregullat, patjetër, në bazë të ligjit do të gjobiten.

Luan Nezha: Po pra, por kur bashkia me qeratë dhe nga në asetet e tij mbledh 41, 044, 600 e ca lekë dhe gjobit më shumë, është pak e padrejtë.

Joniada Musaraj: Vjen pak edhe duke parë trendin. Se në qoftë se unë dhe ti zbatojmë ligjin, s’kanë pse gjobiten në 2024.

Luan Nezha: Dakord, dakord, por... 

Joniada Musaraj: ... trend.

Emiriana Sako: Duhet të punojmë të gjithë bashkë...

Llesh Çuni: Kryetar të lutem! O Kryetar. Mund ta marr fjalën? ... 
Këtu ka këshilltarë të zellshëm që duan të prezantojnë problemet e Manzës, kur nuk janë nga Manza. Kështu ndodhi edhe me atë të Rrashbullit, që nuk e di se ku i bie Manza, kështu ndodh edhe me, me zotërinë që nuk jeton në Manzë. Manza ka dy këshilltarë këtu, edhe të majtë edhe të djathtë! Aty është e preçizuar qartë, edhe në material që, me fonde të bashkisë ka përfunduar projekti dhe në 2024-n do fillojë veprimi. Se shkojnë me autobuza, unë jam përditë me ta, jetoj atje, kështu që, nuk besoj se ka ndonjë dashuri të madhe për Manzën as zotëria dhe as ai që ngriti problemin e rindërtimit....

Ani Dyrmishi: Faleminderit zoti Çuni.

Llesh Çuni: ... në mënyrë të padrejtë.

Ani Dyrmishi: Të kuptum shumë drejtë.

Luan Nezha: Llesh, Llesh, po ta them në mënyrë personale ti e di shumë mirë kush jam dhe unë as nuk pi, po thëm diçka në të mirë të qytetarëve.

Ani Dyrmishi: U zoti Luan. 

Luan Nezha: ... nëse do sqarime të tjera, mund ta sqarojmë edhe në mënyrë personale.

Ani Dyrmishi: Po, zoti Markola.

Llesh Çuni: Ti dukesh edhe nga gjuha e komunikimit në mënyrë personale.

Ani Dyrmishi: O zoti Çuni, të lutem tashi! Të lutem!

Luan Nezha: Llesh, iu drejtova Kryetares së bashkisë, nuk t’u drejtova ty.

Ani Dyrmishi: O zoti Nezha. Të lutem, do ta lëë këtë muhabet, se nuk është muhabet për t’u bo.

Edlira Devolli: Unë them që përpara se të ndërgjegjësohen qytetarët, të ndërgjegjësohen këshilltarët.

Ani Dyrmishi: Zonja Devolli ta marri fjalën ai, pastaj do e marrësh ti.

Edlira Devolli: Okej.

Hekuran Markola: Ta mbaroj unë. Faleminderit Kryetar. 
Si anëtar i Komisionit të Buxhetit, Financave, Taksave-Tarifave, shkurtimisht dua të flas për projektbuxhetin afatmesëm dhe 2024-s konkretisht. Realisht është një projektbuxhet i harmonizuar mirë. Ajo që vlen të theksohet janë shpenzimet kapitale, të cilat janë të orientuara dhe të drejtuara në vëndin ku duhet dhe kjo, ka një vlerë të veçantë në plan ose projektbuxhet për vitin 2024. Vlen për t’u theksuar që nuk ka rritje taksash dhe tarifash për, janë po ato taksa dhe tarifa që kanë qenë. Janë shtuar ca tarifa dhe kjo tregon që qyteti është në zhvillim dhe kjo është gjë e duhur. E parashikoj vitin 2024, një vit, për Bashkinë e Durrësit, të suksesshëm dhe, vetëm i uroj Kryetares që ta realizojë planin e hartuar deri tani. 
Dhe suksese Kryetares e administratës. Faleminderit.

Ani Dyrmishi: Faleminderit zoti Markola. Zonja Devolli, zonja Ibraj. Pastaj Muka e Myshketa.

Edlira Devolli: Zoti Dyrmishi, ne e kërkojmë fjalën të gjithë dhe e marrim sipas rendit që e kërkojmë fjalën dhe s’më duket aspak etike që, zoti Çuni e merr fjalën sa herë i vjen për të folur. Edhe të tjerët. 
Zonja Kryetare! Unë dua të sjell një pyetje, për një shtesë që realisht i duhet dhënë zë dhe vend ku të ankohet. Për Shtëpinë e Foshnjes në Durrës, a është parashikuar një investim? Pyetja e parë. Dhe e dyta është në lidhje me reformatimin, që tha dhe zonja Ngota, është e përfshirë në pikat tona të kërkesës për përfshirje në buxhet, konkretisht në pikën 3, ku kemi kërkuar ngritjen e një shkolle. Po, dhe..., atëhere ndërtimin e një çerdhe dhe kopshti me drekë në zonën e Plazhit, në Lagjjen 13. Në këtë zonë ku popullsia rritet dita – ditës dhe shumë nëna e kanë të pamundur që të punojnë, sepse nuk kanë ku t’i lejnë fëmijët e tyre. Kopshtet që ju iu referuat që janë në shkolla, janë kopshte pa drekë, kopshte 2 orë, 3 orë. Faleminderit. 

Flutura Kasa: Përsëritja është nëna e dijes, por edhe baba i mërzisë e....

Ani Dyrmishi: Zonja Flutura, të lutem. Të lutem.

Emiriana Sako: Tani, kopështi nuk është dy orë, por është nga ora 8 e mëngjesit deri në orën 12.

Ani Dyrmishi: Zonja Flutura të lutem.

Emiriana Sako: Pyetja tjetër ishte?

Edlira Devolli: Atëhere, përsëritja është nëna e dijes dhe babai i mërzisë në fakt.

Emiriana Sako: Shtëpia e Foshnjes, pra ju keni listën e investimeve që keni në buxhet dhe unë kuptoj që, as e keni marrë mundimin as ta lexoni domethënë. Nuk mund të pysësh për Shtëpinë e Foshnjes ose, në qoftë se e ke në buxhet sot ne jemi për ta miratuar atë.Materiali është dorëzuar kohë përpara, kështu që të gjitha , gjithë këtë listën e investimeve qoftë për, për qendrat që kemi, rrugët që kemi, etjera me radhë, e keni në buxhetin që ju është propozuar, i cili është paraqitur për miratim. Faleminderit.

Ani Dyrmishi: Zonaj Ibraj.

Anisa Ibraj: Përshëndetje të gjithëve. 
Unë kisha disa pyetje përsa i përket universitetit. Disa shqetësime që shprehin faktikisht bashkëmshatarët e mi për universitetin, është karta e studentit dhe transporti falas dhe çështje të tjera. Pyetja është :  A është i përfshirë dhe kur do të kemi një kartë studenti për mensat dhe konviktet ? Sepse ju e dini shumë mirë se numri i studentëve që janë nga rrethet është shumë i madh. Faleminderit.

Emiriana Sako: Faleminderit për pyejen, por unë kam një pyetje për ty. Pse nuk ke ardhur në dëgjesat publike që kemi bërë, që kemi bërë më gjithë komunitetet, me gjithë grupet e interesit, përfshirë dhe studentët këtu? 
Kemi në plan, kemi në proçedurë tenderimi realizimin e kartës së studentit. Do ta fillojmë me një numër rreth 4 apo 500 studentë si fillim. Me lidhjen e kësaj kontrate, pastaj çdo vit do të shtojmë ato funksionet që do ketë karta, le të themi. Fillimisht kemi futur shërbimet bazike, pra aksesin në institucionet publike apo edhe jemi duke punuar edhe me subjektet për ushqimet e shportës dhe më tej do të vazhdojmë me mundësitë e tjera, që do të na krijohen për t’i ndihmuar sa më shumë.

Ani Dyrmishi: Faleminderit. Zoti Muka. 

Anisa Ibraj: Një sekond se nuk e dëgjova tek fondi që thatë...

Emiriana Sako: Këtu s’je në dëgjesë, këtu jemi, këtu jemi në buxhet. Pra, gjithë listën e investimeve e ke.

Anisa Ibraj: Nuk janë të përfshira në buxhet mensat, konviktet .

Emiriana Sako: Por nuk është funksion i bashkisë mensa dhe konvikti i universitetit.

Anisa Ibraj: ... po i shkollave është në lidhje me universitetin.

Emiriana Sako: Universiteti. Të lutem, lexo ligjin! Universiteti nuk është detyrë funskionale e bashkisë së Durrësit. As konvikti, as mensa. Kështu që, mos na harxho kohën për pyetje kot.

Anisa Ibraj:  Dy sekonda. Dhe kohën do ta harxhoj përderisa jam këtu.

Emiriana Sako: Duhet të dish pse je këtu!

Anisa Ibraj: Une dua të di kërkesën, kërkesën e dërgojmë ne. Nëse ju dërgoni një kërkesë dhe një kërkesë tek Ministria e Arsimit. Ti ke Universiteti i Durrësit është i dyti më i rëndësishëm në të gjithë Shqipërinë dhe ke rreth 40 mijë studentë, të cilët rrijnë atje Spitallë, s’kanë as mensë studentore, as kartë student, …... 

Emiriana Sako: Nuk është funksion i bashkisë.

Anisa Ibraj: ... por nuk kanë as transport.Transporti publik është plot, është i mbushur plot mëngjes për mëngjes. Ku është interesi i bashkisë për të rinjtë? Prandajlargohen të rinjtë se nuk kanë kushte në universitete, etjer. 

Ani Dyrmishi: Zoti Muka. Zoti Muka mund të marrësh fjalën.

Ardian Muka: Po diskutojmë për buxhetin për vitin 2024-n, që është një nga mbledhjet, besoj, më të rëndësishme të këtij Këshilli, sepse i hap rrugë si do të jetë taksimi, sistemit të tarifimit, natyrisht pastaj edhe si do shpenzohen pastaj këto fonde. Do të mblidhen nga ana e bashkisë, fondet që vijnë nga ato çfarë bashkia do t’i sigurojë vetë, fondet që vijnë nga ana e qeverisë qëndrore dhe si do përkthehen këto në investime dhe shërbime. 
Për mendimin tim nga eksperienca, buxheti vjen vonë në kohë. Pra, ardhja në javën e fundit, 10 ditëshin e fundit për t’u aprovuar, nuk na len rrugë, po themi sikur sot të mos mund të aprovohet, kemi parasysh se në ça kolapsi do ta fusim bashkinë e Durrësit. Keni pasur gjithë kohën e domosdoshme për ta shqyrtuar dhe për ta sjellë këtë më përpara dhe, natyrisht, do u bëshin pjesë edhe sugjerime nga ato, ato çfarë mund të ishin kundërshti nga këshilltarët, të cilët përfaqësojnë natyrisht komunitetin. Me një sy që kam arritur t’i, t’i hedh dhe një studim që i kam bërë materialin që na keni prezantuar, do sugjeroja që, për 2023, meqenëse është vit që nuk është mbyllur dhe të, të ardhurat dhe shpenzimet e bashkisë ne nuk i kemi të qarta. Për referencë, do ju referohem 2022 them ose ndryshe duhet që ju të na kishit dhënë një pasqyrë, të paktën për realizimet deri në fund të 9 mujorit të 2023-it, në mënyrë që në të dinim se si do ishte situata në 2024-n. Pra, ato ç’ka ne propozojmë nëpërmjet alokimit dhe ato çfarë kemi në nivel shpenzimesh. Jemi me këmbë në tokë, apo jo?

Hekuran Markola: Është dhënë në komision, për 2023-in.

Ardian Muka: Nuk jam pjesë e komisionit, po diskutoj si këshilltarë.

Ani Dyrmishi: O zoti Markola, të lutem, të lutem. Lëre të mbarojë.

Ardian Muka: Buxheti, faktik, natyrisht ndjek politikat zhvillimore, sociale – ekonomike të bashkisë për qytetin, ku kolonën kryesore ku ai duhet të ishte, e thashë, me thënë të vërtetën është mbajtur, do ishte ato ku janë arteriet kryesore të zhvillimit ekonomik të qytetit tonë, pra, turizmi, transporti, tregtia, teknologjia. Natyrisht, është edhe pjesa e plagës që ne kemi, të tërmetit, që është pasqyruar në, në buxhet. 
Disa vërejtje që unë shof, natyrisht që, nga ana tjetër, do të kthehen edhe në, në pyetje pastaj për pjesën Kryetares apo kush do na japi përgjigje nga, nga ana e sektorëve. Për burimet buxhetore shohim që, fakti për vitin 2022 është i realizuar për 3 miliard e 948 milion lekë. Ndërkohë që, kemi 2023-in, si plan 3 miliard e 945. Pra, janë pothuajse shifrat e njëjta. Ndërkohë që plani për 2024-n propozon për 4 miliard e 514 milion lekë. Duke pasur parasysh që viti 2022, është viti i cili është realizuar pothuajse në, në tërësinë e vet ato ç’kanë qenë objektivat. Plani për 2023-in, për mendimin tim është i ulët dhe, fakti që, është pothuajse i barazvlefshëm me planin dhe atë ç’ka është realizuar në vitin 2022, tregon që në 2023-in, nuk kemi qenë me këmbë në tokë. Për të thënë këtë, vijmë tek vonesa që unë bëra, pra, neve do të shohim si, si, si për atë çka neve kemi realizuar, që është viti 2022 dhe, për të bërë krahasimin me 2024-n, kemi rritje prej rreth 5 milion Euro, në na teprofshin, për sa i takon burimeve buxhetore. 
Me të ardhurat nga burimet e veta, fakti për 2022-in është 1 miliard e 500 milion lekë, ndërkohë që dyfishohet, pothuajse arrin, jo dyfishohet, por arrin gati 75% më shumë plani për 2024. Dhe ky trend, ky trend është për të gjithë zërat e tarifave, pra të dyfishohen të ardhurat nga tarifat dhe nga taksat e bashkisë. Kemi nga 80 deri në 100% rritje, në realizimin, e pretenduar për vitin 2024. Thashë, i referohem gjithmonë vitit 2022, por duke pasur parasysh që viti 2022 është fakt dhe plani i 2023-it është pothuajse i barabartë me 2022-in për referencë del që jemi në të njëjtin nivel. Pastaj do dëgjojmë speciliastët që të na thojnë nëse jam unë i gabuar apo jo. 
Të ardhurat nga burimet e veta, jemi, të ardhurat nga taksat vendore në 2022-in të realizuara 6.6 milion, ndërkohë që pretendohet 1 miliard e 133, pothuajse dyfishi për 2024-n. E njëjta situatë është për të ardhurat nga tarifat vendore, 484 milion të realizuara në 2022-in, 802, dyfishi pra pretendohet për 2024. Dhe kështu duke ecur, të ardhurat nga taksat vendore, nga biznesi i vogël dhe në vazhdim, të gjitha i kemi me dyfishim. 
Pyetja ime ishte, nga 2022-shi e sot është e njëjta administratë bashkie, është i njëjti Kryetar bashkie, çfarë motivimi do të kemi më shumë për të realizuar këtë dyfishim të mbledhjes së të ardhurave ? Besoj që përgjigje do të më jepni më pas.

Ani Dyrmishi: Mbaruat?

Ardian Muka: Jo, kam. Besoj që kam kohën time.

Joniada Musaraj: Ne e kemi materialin...

Ardian Muka: Përsa i takon pasurive të paluajtshme, taksa për tokën bujqësore, 10- fishohet, si pretendim që do të investohet, pra do të mbledhim 10- fish më shumë. Në vitin 2022 kemi 5 milion e 128, fakt. Ndërkohë që, plani për 2024 është 45 milion lekë të reja. Pra është një 9- fishim. Kemi rritje natyrisht me dyfishin përsa i takon taksës së ndërtesës, nga 247 milion në 450 milion, por taksa mbi tokën bujqësore, pyetja është : Çfarë do të bëjmë, çfarë përfitimi do jetë që neve si bashki do të arrijmë të mbledhin 9- fish më shumë taska nga ç’ajo është mbledhur realisht në 2022-in? Në pikën... 

Ani Dyrmishi: Fol pak më shpejt z. Muka.
Fol pak më shpejt.

Ardian Muka: Të ardhurat nga taksa e fjetjes në hotel. Ky zë është komplet në errësirë përsa i takon, sepse nuk ka asnjë të dhënë, në qoftë se keni marrë parasysh që ai, ajo pjesa që do u shtonte kësaj radhe ishte pika 16 si të thuash, nuk është pjesë e kësaj. Të flasësh për buxhetin e një nga arterieve kryesore ekonomike te qytetit dhe të japesh 0 (zero) informacion, ju qofshi. Megjithatë, unë do të jap ca fakte, që duke kërkuar nëpër letra, aty të dalin, është që, bashkia e Durrësit për vitin 2022 ka mbledhur, 25 milion. Ka mbledhur, pra është fakt, 25 milion lekë. Ndërkohë që, për ’23-in, ka si, si objektiv 40 milion dhe për ’24-n, 65 milion. Pra, nga ’22-shi, nga viti 2022 në vitin 2024, kemi 45 milion lekë që do të pretendohet që do mblidhen më shumë nga turistët. Natyrisht kjo është taksa e turistëve, që nuk ia di emrat, që duhet të paguajnë turistët, ose më saktë strukturat hoteliere apo strukturat që japin shërbimin akomodues. Unë tani do t’ i referohem disa të dhënave të, të INSTAT-it, por edhe ato çfarë neve dëgjojmë përditë në televizion, ku për këtë vit, flasim për 2023-in, Shqipëria ka pasur një boom turistësh. Flitet për rreth 10 milion turistë që kanë vizituar vendin tonë gjatë 2023-it. Natyrisht, duke qenë që Durrësi është... 
Buzëqeshja e Kryetares vlen... e kuptoj që... ... sot. 
Pra te ky 10 milionshi keni qenë ju Kryetare besoj, në rang nacional...? 
Meqenëse Durrësi është një nga muret kryesore kulturore, arkeologjike, turistike, unë nuk po them 30%, nuk po them as 20%, por po them 10% të këtij fluksi besoj që kanë ndaluar në Durrës. Në llogarinë tonë 10%-i i 10 milionshit, është 1 milion. Sipas INSTAT-it, ditët e qëndrimit të 2000 e..., dhe këtu i referohem 2022-it dhe 2023, është rreth 2.45 ditë qëndrimi. Pra, 1 milion turistë me 2.45 ditë qëndrimi, i bjen që nga bashkia e Durrësit objektivi për t’u realizuar do të ishte minimal 2.45 milion euro dhe jo 600 e dy milion lekë të vjetra, 65 milion lekë të reja, i cili është parashikuar për turistët. 
Këtu unë shof që ka nji mosrealizim dhe mosdëshirë dhe mosmundësi nga ana e bashkisë, megjithëse, nga ana jonë si këshilltarë, kemi aprovuar gjithë çfarë na është kërkuar përsa i takon pjesës së strukturës, strukturës së taksave, strukturës së policisë bashkiake dhe kështu në vazhdimësi. Pra, për pjesën e turizmit, meqenëse është edhe një nga degët kryesore, që ne, po ta shofim, po përdor një fjalë, për të “vjelur” maksimumin e asaj çfarë ne duhet të kemi, që ato të përkthehen pastaj në të mirë të komunitetit. Neve këtu pretendojmë të marrim 1/4 apo 1/5 e asaj çfarë realisht neve na takon. Natyrisht, mund ta vej edhe në, në materialin në dispozicion, besoj do shohim sa struktura hoteliere dhe sa struktrua të tjera që japin shërbime në territorin e Durrësit, deklarohen në qytetin e Durrësit, por historikisht kjo ka qenë një plagë për bashkinë tonë dhe në vend që të ishte një burim përfitimi, realisht është një pjesë abuzimi. 
Përsa i takon pjesës së plazheve që diskutuam për qeranë e plazheve të bregdetit të Durrësit, për ’22-in kemi 29..., 39, 5 milion, 395 milion lekë të vjetra, realizimi. Ndërkohë që për ’24-n, pretendohet 44 milion. Dhe këtu besoj që bashkia ka shumë mundësi, duke pasur parasysh që vija bregdetare aty është rreth 21 km, nga të cilat, duke hequr pjesën e qytetit apo pjesën që nuk janë, por po themi, gjysma është, mbi gjysma e kësaj sipërfaqe është e mundur që të zhvillohen pjesa e plazheve. Natyrisht këtu kërkohet një monitorim, por edhe një raport i sinqertë nga ana e bashkisë, sepse për mendimin tim, dhe këtu ka pjesë për moskontroll, ka pjesë për abuzim mbi këto fonde, të cilat, gjithashtu, duhet të ishin, duhet të ishin mundësia për komunitetin e qytetit. Duke pasur parasysh buxhetin, për pjesën e menaxhimit të mbetjeve nga ana e bashkisë, është planifikuar 961 milion lekë, pra rreth 9 milion e gjys euro, sa i takon për vitin 2024. Një nga pyetjet që do të drejtoja është që këtu janë llogaritur vetëm pjesa, pra pjesa çfarë bashkia bën transferimin e mbetjeve... pjesa e plerave apo këtu është edhe ajo transferimi që neve bëjmë në Tiranë dhe pjesa e depozitimit që bëjmë në Landfill-in e Sharrës? 
Një nga sugjerimet që do t’i jepsha këtu shumë miqësisht drejtuesve të bashkisë, është për fatin e gjithë kësaj zhurme që po bëhet, për inceneratorin e Tiranës, ku realisht po depozitohen mbetjet me 29 Euro toni, dhe në rastin tonë duhet dhe transporti i transferimit nga Durrësi për në Tiranë dhe atje nuk ka një incenerator, por mbetjet depozitohen në qiell të hapur, jo duke u djegur siç u digjshin në Durrës, trajtohen por nuk digjen. Pra, çmimi që neve paguajmë për 29 Euro, pavarësisht që neve na subvencionohet nga ana e pushtetit qëndror, ato fonde shumë mirë mund të ishin për të zhvilluar shkolla, kopshte apo çerdhe për komunitetin dhe mos shkonin në këtë burim që edhe sot e kësaj dite, përditë e më shumë po del që është një, një plagë e madhe e Shqipërisë korruptive dhe vjedhje e hapur. 
Përsa i takon sportit dhe kulturës unë, me thënë të drejtën, do, do instistoja, do insistoja sepse nëpërmjet... 

Ani Dyrmishi: Zoti Myshketa edhe dy minuta, se u zgjate i çik shumë.. Zoti Muka më fal.

Ardian Muka: Unë po flas edhe në emër të grupit...

Ani Dyrmishi: Grupi 10 minuta e ka kohën.

Ardian Muka: Në fjalën kemi, ne fjalën kemi zoti Kryetar.

Ani Dyrmishi: Dakord, dakord...por une procedurën po them

Ardian Muka: Besoj që nuk po dal nga tema, besoj që nuk po dal nga tema...

Ani Dyrmishi: Jo absolutisht... flas... unë them ec pak më shpejt në kuptimin e të folmes, që të mos...

Ardian Muka: Mos më merrni akoma minuta, unë do vazhdoj akoma... 

Ani Dyrmishi: Jo këto s’ti quaj që të mora.

Ardian Muka: Atëhere, përsa i takon sportit dhe kulturës për..., nga ana e bashkisë, propozohet parashikimi 15 milion për sport dhe argëtim, trashëgimia kulturore dhe artistike 93 milion për 2024-n. Çfarë do sugjeroja? Meqenëse ne jemi përpara një zhvillimi të ri që është poli tek stadiumi, poli i ri pra tek stadiumi dhe ajo çfarë mungon për projekt-idenë dhe për kalimin e pronësisë... Aty okej, ka disa struktrua sportive përsa i takon pjesës së futbollit, godina multifunksionale, përsa i takon sporteve dhe pjesa tjetër, u propozua, ishin hotele, ambiente shërbimi e të gjitha. Do sugjeroja, do sugjeroja, por sigurisht do ketë edhe në mbledhjen e radhës, por nga ana e bashkisë t’u shihte që në atë zonë t’u bënte biblioteka e re e qytetit. Me këtë strukturë pra që do të propozohet. Që njerëzit mos të hyjnë brënda bibliotekës së qytetit, siguruar me masa teknike, sikur do hyjnë në minierë mos u bjen suvaja kokës. Do sugjeroja fort që të ishte një Qendër Multifunksionale Rinore. Natyrisht, bashkia ka bërë njëmijë Qendra, të shpërndara nëpër lagje, por e grumbulluar meqenëse ne e kemi mundësinë, kemi grante. Këto grante qeveritare të mos shkonim “në drejtim të paditur” (në thonjëza), pra, në hoteleri, në ambiente shërbimesh, të cilat bashkisë nuk i duhen dhe e ka shumë të vështië t’i administrojë, por të kthehen në qendra për komunitetin. Sikurse edhe një qendër për shërbimet sociale, për OJF-të që japin shërbime të ndryshme, për problematikat që komuniteti këtu në qytetin e Durrësit ka. Këto janë disa nga problemet që unë kam arritur të kap dhe të shoh në, në, në atë që është buxheti. 
Dhe e thashë, në buxhetin e 2024-n ka demagogji, por duke u ulur me këmbë në tokë, duke dëgjuar sugjerimet që ne bëjmë dhe verejtjet që ne bëjmë, unë do sugjeroja t’u shihnin dhe tu merrnin parasysh në një moment tjetër dhe për vete deklaroj votën kundër. Faleminderit.

Ani Dyrmishi: Zoti Myshketa, zoti Koka dhe zoti Xhelili.

Edlira Shemsi : Zoti Kryetar, të flas unë?

Ani Dyrmishi: Ju e morët kohën e grupit... Foli z.Muka për gjithë grupin...

Munir Konesha: Ai foli gjysëm ore them...

Ani Dyrmishi: Zoti, Munir. Të lutem. Të mbarojë Kryetarët e grupeve tani të flasin .
Po z. Myshketa.

Jonuz Myshketa: Në lidhje me, në lidhje me buxhetin, do të doja sot që të kishim dhe një, një buxhet alternativ dhe të shikonim të dyja fashat. Do të doja, do të sugjeroja dhe do të kërkoja, e kam kërkuar edhe në mbledhjen e Kryesisë që materialet, sidomos për mbledhjet e buxhetit të vijnë në një kohë më të përshatshme, pasi buxheti duhet të tregohet edhe grupeve të interesit dhe nga ana e këshilltarëve dhe me ekspertë, jo të gjithë këshilltarët besoj janë ekspertë të fushës dhe një kohë e mjaftueshme do i shërbente çdo këshilltari bashkiak të ndërtonte një retorikë reale mbi buxhetin, për të përkthyer, për të qenë në ndihmë bashkisë në këtë rast pse jo dhe të përkthehen në shërbime për qytetarët.
Ne si grup këshilltarësh të Partisë Demokratike, kemi bërë disa sugjerime në lidhje me buxhetin. Unë dua të përmend disa prej tyre, pika që bashksië ia kemi dërguar me shkrim nga ana e këshilltarëve, nga ana e grupit të Partisë Demokratike. Një nga këto pikat të cilat që unë vërej se duhet të jenë në vëmendje të veçantë të bashkisë, është ndërtimi dhe pajisja me rampa dhe gjithë mjetet e nevojshme në rrugë ashtu edhe në gjithë institucionet, si shtetërore dhe arsimore në shërbim të personave me aftësi të kufizuar. Besoj që i dimë të gjithë dhe kanë munguar nëpër strukturat përkatëse që përmenda. Flasim për rehabilitimin e disa rruge, po përmend rrugën e ish  Spitalit të Kockave, të pajiset me tabelë të kufizimit shpejtësisë për pjesën e cila është e asfaltuar. Po përmend rehabilitimin e rrugës “Asti Gogoli”, lagjja 14 në Shkozet, por ka pika që mendoj që janë nevragjike dhe rruga “Shqipeve” në lagjjen 13. Të dy këto rrugë kryëzqohen dhe përbëjnë një burim të madh aksidenti, ku mendoj kryqëzimi do studiohet mirë në mënyrë që të investohet për të krijuar fushëpamjen dhe sinjalistikën e nevojshme. 
Për pjesën tjetër, dua që në lidhje me kërkesat që kemi bërë, besoj se i vlejnë komunitetit dhe bashkia uroj t’i ketë në vëmendje. Do doja të theksoja se Durrësi qytet turistik dhe zërat e buxhetit, përkatësisht shpenzimet korrekte përputhen me vlerën modeste, shpenzimi për bibliotekën dhe Qendrën Kulturore të Fëmijëve. 
Ana tjetër, Durrësi është një qytet i cili është qytet turistik, por jo turistik vetëm për shkak të verës por edhe ka një vijë bregdetare. Është një qytet i cili ka kulturën dhe historinë nën tokë dhe mbi tokë dhe pse jo do trajtohet me facilitietet si pika turistike me mjete informuese për pjesën e turistëve. Në vëmendje, në gjykimin tonë do t’i kemi këto si Parti Demokratike, duhet të jetë edhe shtimi i hapësirave të gjelbra, përveç pemëve që Kryetarja e caktoi, e tha me numër se sa janë mbjellur, por një shume të gjelbër të cilët sjellin një ambient rekreativ, freskues, jo vetëm për turistët por edhe për qytetarët. Kaq kisha. Faleminderit.

Ani Dyrmishi: Zoti Koka.

Renald Koka: Një pyetje të thjeshtë kisha për tërësinë e sinjalistikës rrugore 20 milion lekë dhe përfshin pjesën e aksit rrugor nga Varrezat e vjetra deri në Spitallë, sepse është rikonstruktuar aksi rrugor, por sinjalistika rrugore nuk është fare dhe është një aks shumë i rrezikshëm për këmbësorët, se makinat lëvizin shumë me shpejtësi. Kjo është.

Emiriana Sako: Normalisht këtë buxhet e vendosim aty ku është nevoja. Në bazë të miratimit, do shofim edhe ku mundemi.

Ani Dyrmishi: Zoti Xhelili.

Rolant Xhelili: Faleminderit Kryetar.
Aktiviteti i Këshillit Bashkiak për miratimin e buxhetit dhe sidomos programin buxhetor afatmesëm 2024 – 2026 e ka si ngjarje dhe detyrë shumë të rëndësishme. Këtu jam dakord me zotin Muka. 
Për ne, anëtarët e Këshillit Bashkiak të kësaj periudhe, miratimi i këtij buxheti është miratimi parë që bëjmë për periudhën tonë dhe ndërkohë mund ta konsiderojmë që ky projektbuxhet është i mbështetur në ligj dhe i mbështetur dhe në rezultatet e viteve paraardhëse. 
Do të ndaloja gjatë në këto që kisha përgatitur në dy pikat kryesore, që unë i mendoj të rëndësishme, të ardhurat nga burimet e veta dhe shpenzimet buxhetore, por meqenëse Kryetarja e bashkisë i trajtoi gjërësisht, dua të theksoj dy gjëra: Në analizën e punës së bërë për bashkinë, rezutatet e vitit 2023, patjetër përbëjnë bazë për 2024-n, por në të njëjtën kohë, nuk përbëjnë detyrimin krahasus me impenjimin maksimal që viti 2024 do të bëjë për plotësimin e gjithë detyrave që ka bashkia në drejtim të komunitetit. Dhe këtu, duke i konsideruar, duke pas dhe të drejtën e dhënies së opinonit, e vlerësoj minimalisht ose e vlerësoj në analizën e zotit Myshketa, por me një vrejtje të lehtë. Materialet e buxhetit kanë kohë që kanë ardhur, jo taksat dhe tarifat dhe, në të njëjtën kohë, pjesëmarrja në të gjitha dëgjesat që u bënë me grupet e interesit, nga ana e tyre ishte zero dhe ishte mundësia që kjo listë, që qëndron, por mund të qëndrojë, nuk marr përsipër ta analizoj, të gjente mbështetje më të mirë bashkë me komunitetin, bashkë me punonjësit e adminsitratës, bashkë me Kryetaren e bashkisë, bashkë gjithë ne si anëtarë të Këshillit Bashkiak, që punojmë ose drejtim kryesor të paktën për buxhetin kemi plotësimin gjithnjë më të mirë të kushteve, të shërbimit karshi qyteatrëve, karshi komunitetit që na ka sjellë këtu. 
Ndërsa për zotin Muka dua të theksoj që, më vjen mirë që e gjithë analiza e tij ishte proçedurë. Proçedurë që, pjesën e parë e ka te fakti që në asnjë nga takimet nuk u paraqit, asnjë nga përfaqësuesit e Rithemelimit. Nuk ngritën asnjë problem. Kuptohet që i mbajnë për t’i ngritur këtu për të thënë që ja dhe ne e thamë llafin tonë dhe dua të theksoj që, analiza e bërë prej tij, është në favor të bashkisë, pavarësisht se në mënyrë jo korrekte bëhet krahasimi i 2024-s me faktikun e 2022-it. Është ajo shprehja e bukur që përdori “shof që ka demagogji”. Demagogjia kryesore është në mënyrën se si zoti Muka e hartoi gjithë analizën e buxhetit. 
Unë dua të theksoj që, buxheti i 2024-s me shifrën, duke marrë parasysh planin e vitit 2023, është i harmonizuar dhe rritjet janë në nivele totalisht të pranushme. Po marr vetëm të ardhurat e vet nga të ardhurat e bashkisë, ku tani taksat rriten 11.7%, taksat e ndara 9%, tarifat 2.1%, vërtetojnë atë që diskutuam tek pika e parë që nuk pati ndryshim në taksat e tarifat krahasuar me vitin 2023, por edhe të tjerat 19%. Gjë që tregon që ky projektbuxhet, ky që do të kthehet në projektbuxhet në bazë të votave tona, është i mirë strukturuar, i mirëmbështetur dhe patjetër është inkurajues për një punë gjithmonë e më të mirë krahasuar me vitet e tjera, të cilët kanë pasur dhe ato situatat e tyre. 
Në të njëjtën kohë, gjithë analizat që bëri Muka, mua më pëlqejnë në mënyrën e kërkesës, patjetër, biblioteka. Janë kërkesa që edhe qytetarët i duan edhe ne i duam, janë të tilla që bien ndesh me komentin “ky buxhet është shumë i madh dhe si ju do ta bëni, do ta realizoni” dhe, me dy - tre nga kërkesat e zotit Muka, ky buxhet bëhet tre herë, katër herë, pesë herë më i madh se sa realisht është bërë. 
Buxheti merr në konsideratë mundësitë, tarifat, taksat objektivat që ka bashkia, projektet që ka në vazhdim, sepse, dua të theksoj dy gjëra këtu që mua më tërhoqën vëmendjen. Në shpenzimet kapitale, një lajm i mirë, ose një detyrim shumë i mirë i bashkisë është fakti që do të ndërhyrjë në ndërtimin e disa objekteve të cilat nga pasojat e tërmetit, nuk kanë gjetur fond mbështetës investimesh dhe, në të njëtën kohë, shpenzimet kapitale ndikojë shumë pozitivisht në sistemin arsimor që përbën pikë shumë të rëndësishme në zhvillimin normal edhe cilësor të qytetit të Durrësit. Duke qenë se komentet në përgjithësi, nuk e, domethënë nuk ndalen konkretisht në shifat e paraqitura nga bashkia, nga Kryetarja e bashkisë, mendojmë që është buxhet i hartuar mirë, është buxhet që kërkon punë dhe kërkon mbështetjen e Këshillit Bashkiak. 
Dhe këtu duke theksuar votën pro të grupit të këshilltarëve socialistë, ju bëj edhe një herë thirrje të gjithë grupeve të tjera që ta rishikojnë pozicionin. Buxheti është në të mirë të qytetarëve, është në të mirë të atyre njerëzve që votojnë për ne. Faleminderit.

Ani Dyrmishi: Faleminderit zoti Xhelili. Atëhere... 

Ardian Muka: Për replikë një minutë, një minutë. Më përmendi emrin... Unë para se... 

Ani Dyrmishi: Për replikë një nimut.

Rolant Xhelilaj: Ça replike bëra unë... 

Ani Dyrmishi: Muka vetëm një minutë, meqë të përmendi emrin. Zoti Muka.

Ardian Muka: Unë nuk kam replikë. Unë thjesht do të thoja, unë bëra kërkesën që në qoftë se do na ishte vënë në dispozicion ky ’23-shi, faktikja e 9-mujorit, ne do të kuptonim si ka ecur vjelja e të ardhurave, dhe tarifave nga ana e bashkisë. I referohem 2022-it, e bëra referencë 2022-in, meqenëse vlera fakike e mbledhur është 3 miliard e 948 milion është shumë afër asaj që është 2023–i si plan, 3 milion e 945. Ajo çfarë unë thashë por nuk e di se sa u kuptua është që, fakti që neve sot vijmë me plan 4 miliard e 500 milion, për mua është i ulur. Pra, bashkia e Durrësit ka mundësi të bëjë më shumë dhe për këtë ju dhashë një argument, ju dhashë një argument, 600 milion që pretendohet, të vjetra, 600 milion të vjetra, mblidhen nga taksa e hotelerisë. Realisht unë e mora me shumë rezervë, thashë vetëm 10% të asaj që është totali i turistëve, Durrësi duhet të kishte mbledhur 2 milion e 400, 500 milion euro. Kaq kisha për turizmin, pastaj... 

Flutura Kasa: Ti e ke minutin gjashtëdhjetë.  

Ardian Muka: Faleminderit.

Ani Dyrmishi: Faleminderit. Atëhere, kalojmë në votim. 
Kush është pro miratimit të pikës 6 të rendit të ditës?
.. 30 pro. 
Kundra?

Flutura Kasa: Mos janë 31? 

Ani Dyrmishi: Kundra? ... Atëhere... zoti Muka, të lutem edhe një herë kartonin.

Ardian Muka: E deklarova besoj...

Ani Dyrmishi: 4, 5..., 9.  9 kundra.
Abstenim?... 2...
 Atëhere 30 pro, 9 kundra, 2 abstenim miratohet dhe pika 6 e rendit të ditës. 
· Ka kërku fjalën për pytje zoti Muka, Osmani dhe Myshketa.
Ju lutem Kryetarja do mbajë shënimet.

Alfred Mullaraj : Ça pyetje mo?!

Flutura Kasa: Ça pytjesh tashi?!

Munir Konesha :  Ça një minutë, e mira është të ndahet koha midis grupeve.

Flutura Kasa: Do quhet këshilli Ardian Muka.

Ani Dyrmishi: Munir të lutem. 

Flutura Kasa: Ju po na detyroni, ju po na detyroni...ta dëgjojmë 45 minuta.

Ardian Muka: Duke i falenderuar kolegët për mirëkuptimin, kam vetëm dy pyetje, si për interes të Këshillit Bashkiak ashtu edhe për qytetarët e Durrësit. Duke u nisur nga radha e kaluar, pavarësisht që Këshilli nuk më dha përgjigje. Kam kërkuar, kam kërkuar nga ana e strukturës së bashkisë, drejtusve të bashkisë, një informacion në lidhje me lejen e ndërtimit përsa i takon parkimit tek Stacioni i Trenit. Ka leje ndërtimi dhe ka leje zhvillimi ai objekt apo jo? Do kërkoja dhe përveç informacionit, të kisha fizikisht mundësisht edhe lejen. E para. 
E dyta është përsa i takon, mund ta kisha përfshirë dhe si pjesë të buxhetit, por për rëndësinë  që ka thashë ta diskutoj, meqenëse përfitoj nga rasti që është dhe Kryetarja . Përsa i takon Qendrës Kulturore. Nga një kontakt që kam me drejtuesit e Orkestrës së Harqeve, na kanë shkruar një kërkesë shumë miqësore. Orkestra e Harqeve të Durrësit është e ndërtuar nga 1990-ta, është një nga me dinjitozet ne Shqipëri, ka marrë shumë çmime si në nivel nacional dhe në nivel internacional. Ato kërkojnë diçka, besoj për mendimin tim, shumë simbolike. Të kalojnë nga një orkestër e thjeshtë harqesh në një orkestër simfonike dhe për këtë duhet të kalojnë nga një numër 20 në numrin 25, si dhe përsa i takon honorareve që ato marrin momentalisht marrin 10 mijë lekë të reja taksohen. Pretendojnë që nga 25 vetë që janë të bëhen, nga 20 të bëhen 25 dhe të kalojnë nga 10 mijë lekë të reja në 12 mijë lekë të reja. Besoj që, është në nderin e kësaj bashkie them ky organizëm që na nderon kudo që shkon, si nga ana kulturore edhe paraqitjen që bën për qytetin, që t’i japim, t’i japim, unë them, atë çfarë meritojnë. Këto të dyja kisha. Faleminderit.

Emiriana Sako: Ju faleminderit. Për lejen, e kemi diskutuar edhe herë tjetër. Meqenëse e keni bërë me shkrim kërkesën, do jua japim me shkrim për kërkesën. 
Kjo pjesa e pyetjes së dytë është dërguar dhe brenda bashkisë si kërkesë për të ndryshuar, shtuar strukturën dhe për të ndryshuar nivelin e pagave. Ne jemi duke bërë një analizë, se kjo varet edhe me sasinë e shfaqjeve që japin dhe nivelin artistik e të tjera me radhë. Në buxhetin vjetore, nuk patëm mundësi sepse kishim gjëra që u diskutuan që nga Programi i Rindërtimit dhe nuk donim që të rrisnim kostot me efektin e rritjes së pagave dhe shtimin e numrit të punonjësve ku realisht nevojat janë të tjera. Kështu që, do ta shikojmë në buxhetin e Marsit. Faleminderit.

Ani Dyrmishi: Z. Myshketa pastaj znj. Shemsi.
Ju lutem Kryetare të mbani shënim të gjitha pyetjet.

Jonuz Myshketa: Nja dy sinjalizime që vijnë dhe nga qytetarët në lagjjen nr.7, konkretisht, në lidhje me cilësinë e ujit, ujit të pijshëm në familje në lagjjen 7, që vjen i turbullt dhe përbën rrezik për jetën e banorëve, por do të doja që të ketë një zgjidhje sa më shpejt kjo problematikë, pasi është jetësore. 
Pyetja ime e dytë, e kam konkretisht për familjen Janbelli, i cili për një ndërtesë të dëmtuar, nga ekspertiza, 26 Nëntorit të 2019 dhe është miratuar me një vendim të Këshilli Bashkiak i 2020-s dhe familjarët nuk kanë asnjë likujdim në lidhje me objektin në fjalë.   

Emiriana Sako: Për rindërtimin apo ...?

Jonuz Myshketa: Për përforcim

Emiriana Sako: A tërmet, përforcim.

Jonuz Myshketa: Po. Pra, objekti i tyre dhe nuk kanë përfituar asgjë nga projekti i rindërtimit, as bonus qeraje ... 

Emiriana Sako: Bonusi është një procedurë që duhet të aplikosh edhe...

Jonuz Myshketa: Jo, por për kostot që ka ... 

Ani Dyrmishi: Përgjigjet për pyetjet do t’i marrësh në mbledhjen e radhës, sepse për procedurë nuk kam më kuorumin në sallë.

Jonuz Myshketa: Ka kaluar dhe materiali.

Ani Dyrmishi: Atëherë znj Shemsi. 

Edlira Shemsi: Po, në fakt, me buxhetin po. Buxheti i bashkisë është, është i hartuar mirë, për vazhdimin e sipërfaqeve të gjelbra duke përfshirë këtu dhe shëtitoren “Taulantia” që vazhdon por atë që përmendi pak më parë zoti Myshketa të shihet në konsideratë ngritja e këtyre miniparqeve dhe lulishteve nëpërmjet sipërfaqeve të këtyre pallateve ose zonat ku qytetarët jetojnë, sipas minibashkive, pasi një pjesë dihet që nuk i kanë mundësitë për te Vala Parku apo një pjesë e qytetarëve që janë të moshës së trëtë, nuk kanë ku të dalin pranë rezidencës së tyre. Dhe sot doja në fakt të falenderoja Kryetaren e bashkisë për çlirimin nga uzurpimi i një pjese të sipërfaqes publike pranë Muzeut dhe pranë Stacionit të Trenit dhe dua që ky aksion i çlirimit nga uzurpimi padrejtësisht i atyre që janë sipërfaqe publike të vazhdojë sipas evidentimit që ka bërë apo vazhdon në vazhdimësi të bëjë bashkia e Durrësit dhë kthimi i këtyre në sipërfaqeve të gjelbra për qytetarët e Durrësit duke e rritur cilësinë e shërbimit edhe cilësinë e jetës në këtë shtëpinë tonë të përbashkët ku ne jemi të gjithë dhe mendoj që duhet ta marri në konsideratë duke qenë që, Kryetarja e bashkisë është edhe urbaniste dhe e di shumë mirë që cilësia e jetesës në qytet matet me cilësinë e sipërfaqeve të gjelbra dhe sa pranë janë këto banesës ku jeton. Faleminderit. 

Ani Dyrmishi: Faleminderit. E deklaroj mbledhjen të mbyllur. 
Për përgjigje në mbledhjen e radhës.

Emiriana Sako : Gëzuar festat.

Gëzuar [këshilltarët në sallë urojnë njëzëri]

Ky proçesverbal mbyllet me nr. rendor 44 (dyzet e katër) faqe, i cili pasi verifikohet firmoset nga kryetari i këshillit, sekretari i këshillit dhe 3(tre) këshilltarë.

Mbajtësi i proçesverbalit:   Dorina Milja 


Komisioni i Verifikimit të Proçesverbalit :

Kryetar i Këshillit Bashkiak :                                              ANI DYRMISHI
Sekretar i Këshillit Bashkiak :                                             DORINA MILJA

Zëvendëskryetar i Këshillit :                                               ALNEIDA RROSHI
Zëvendëskryetar i Këshillit :                                               EDLIRA DEVOLLI 
Kryetar i Gr. Partisë Lirisë:                                                 KONTJANA KUÇI                     

